
Давоми 2-бетда

Давоми 5-бетда

Давоми 3-бетда

ТА²ЛИЛ

БМТ делегацияси шу кунларда Самарқанд шаҳ-
рида бўлиб ўтган Осиё хотин-қизлари форуми дои-
расида мамлакатимизда бўлиб турибди.

Бирлашган Миллатлар Ташкилотининг гендер 
тенглик масалалари бўйича етакчи институти раҳ-
бари Президентимизга Бош котиб Антониу Гутер-
ришнинг самимий саломи ва энг эзгу тилакларини 
етказди.

Ўзбекистонда хотин-қизларнинг мавқеини туб-
дан яхшилаш ва жамиятдаги мақомини оширишга 
қаратилган самарали ислоҳотларга юксак баҳо бе-
рилди.

Учрашувда мамлакатимизнинг “БМТ — аёллар” 
тузилмаси билан конструктив ҳамкорлигини янада 
ривожлантириш масалалари кўриб чиқилди.

Таъкидлаш жоизки, Ўзбекистон хотин-қизлар 
ҳуқуқларини ҳимоя қилиш ва манфаатларини илга-
ри суриш соҳасидаги барча асосий халқаро конвен-
цияларга қўшилган, БМТнинг тегишли комиссияси 
ишида фаол иштирок этмоқда.

Осиё хотин-қизлари форумининг самарали 
якунлари юқори баҳоланди. Ушбу форумни Осиё 
минтақасида аёллар ҳуқуқларини кенгайтириш ма-
салалари бўйича доимий мулоқот платформасига 
айлантириш муҳимлиги таъкидланди.

Ўзаро ҳамкорлик бўйича, шу жумладан, мин-
тақавий даражадаги аниқ лойиҳа ва дастурларни 
ўз ичига олган ўрта муддатли истиқболга мўл-
жалланган дастурни қабул қилиш зарурлиги қайд 
этилди.

“БМТ — аёллар” тузилмасининг мамлакати-
мизда ваколатхонасини очиш масаласи қўллаб-
қувватланди.

ЎзА 

ОСИЁ ХОТИН-¯ИЗЛАРИ ФОРУМИНИНГ 
САМАРАЛИ ЯКУНЛАРИ Ю¯ОРИ БА²ОЛАНДИ

Ўзбекистон Республикаси Президенти Шавкат Мирзиёев 14 май куни Бирлашган Миллатлар Ташкилоти Бош котибининг 
ўринбосари, “БМТ – аёллар” тузилмаси ижрочи директори Сима Сами Бахус бошчилигидаги делегацияни қабул қилди.

— Глобаллашув жараёнлари 
жадал суръатлар билан давом 
этаётган мураккаб шароитда ин-
сон ҳуқуқларининг ажралмас 
қисми сифатида хотин-қизлар ҳу-
қуқларини таъминлаш масаласи 
долзарб аҳамият касб этмоқда. Шу 
маънода, Ўзбекистон Президенти 
ташаббуси билан ўтказилган Осиё 
хотин-қизлари форуми, сизнингча, 
бу борада қандай ечимлар беради?

— Аёлларнинг ижтимоий им-
кониятларини кенгайтириш инсон 
ҳуқуқларининг устувор йўналиши 
ҳисобланади. Бироқ муҳим ютуқлар 
эътироф этилганига қарамай, дунё-
да хотин-қизларнинг иқтисодиётда 
тенг иштирок этиш ҳуқуқи тўлиқ 
таъминланганича йўқ. Масалан, 
бутун жаҳон бўйлаб 2,7 миллиард-
дан ортиқ аёллар қонуний равишда 
эркаклар билан бир хил иш танлаш 
ҳуқуқига эга эмас. 

Ишчи кучи иштирокидаги ген-
дер тафовути 1990 йилдан буён 30 
фоиз даражада сақланиб қолмоқда. 
Шунингдек, иш билан банд бўлган 
хотин-қизлар эркакларга қараганда 
ўртача 20 фоиз кам маош олади. Бу 
нафақат адолатсизлик, балки сама-
расизлик ҳамдир. Мамлакатлар ўз 
аҳолисининг тенг ярмини эътибор-
сиз қолдира олмайди.

Ўзбекистон 2027 йилгача кам-
бағалликни икки баробар қисқар-
тириш бўйича улкан мақсадни 
ўз олдига қўйган. Бунда хотин-
қизларнинг ўзига хос эҳтиёжи ва 
муаммолари ҳисобга олингани 
жуда муҳим. Осиё хотин-қизлари 
форуми аёллар мамлакатнинг усту-
вор мақсадлари марказида эканини 
тасдиқлаш учун ўз вақтида зарур 
имкониятдир. 

Давоми 2-бетда

Улардан бири отаси ёшлигида ташлаб 
кетганини, бошқаси эса умуман танимасли-
гини, яна бири “падари бузруквори” бошқа 
аёл билан яшаётганини афсус билан, лекин 
хотиржам айтиб беради. Ҳамюртимиз эса 
уларнинг “Сенинг оилангда аҳвол қандай?”, 
деган саволига ҳайрон бўлиб, ота-она-
си, барча фарзандлари билан бир ҳовлида 
яшаётгани ва умуман, оталар нима учун аёли 
ва болаларини ташлаб кетишини тушунмас-
лигини айтади. 

Шундан сўнг ҳаммалари бу борада ўз қа-
рашлари, тушунчаларини айтиб ўтади. Ни-
ҳоят улар жим қолади ва сен бахтли экансан, 
сизларда оилага бундай қарашлар бор экан, 
унча-мунча куч бас кела олмайди, деган экан   

ҳамюртимизнинг фикрларига, оиласига ҳа-
вас қилиб.

Дарҳақиқат, минг йиллар давомида 
шаклланган оила билан боғлиқ анъана 
ва қадриятларимиз инсоний фазилатлар, 
маданият ва авлодларнинг тарихий даво-
мийлиги, барқарорлик ҳамда ривожланиш 
омили ўлароқ муҳим аҳамиятга эга. Шу 
боис, мамлакатимизда оилага муқаддас 
қўрғон сифатида қараш шаклланган. Ай-
ниқса, кейинги йилларда оила институти-
ни ривожлантириш, оилаларни ҳар томон-
лама қўллаб-қувватлашга алоҳида эътибор 
қаратилмоқда.

¥еч ким тортиб 
ололмайдиган куч
Кўп йиллар аввал ҳамюртимиз, таниқли журналист хориждаги машҳур 
газеталардан бирида тажриба амалиётини ўтаган даврда бўлган воқеа 

ҳақида ёзганди. Ўша газетанинг уч-тўрт ходими ва юртдошимиз тушлик 
пайтида оила, ота-оналари ҳақида гаплашиб қолади. 

Ҳар доимгидек узоқ кутилган ва ҳам-
касбларимизнинг ҳаяжонли муҳокамала-
рига сабабчи бўлган “Олтин қалам” XVIII 
Миллий мукофоти учун халқаро танлов 
ғолиб ва совриндорларини тантанали тақ-

дирлаш маросимига кириб борар эканмиз, 
устоз ва шогирдларнинг йўл-йўлакай суҳ-
батларидаги айни мулоҳазаларнинг гувоҳи 
бўлдик. Анъанавий тарзда ўтказилаётган 
ушбу танлов ғолиб ва совриндорларини 

тақдирлаш маросими муҳташам “Ўзбекис-
тон” халқаро анжуманлар саройида юксак 
савияда ўтказилди. 

“Олтин ³алам”: 

Очиғини айтганда, айни 
пайтда журналистикамизда 
рўй бераётган ўзгариш, 
янгиланиш ва 
ривожланишларни бундан 
олти-етти йил олдин 
тасаввур этиб бўлмас эди. 
Жамиятимиз ҳаётини 
ёритишда барчамиз 
“бир қолип” тизими ва 
назоратида эдик. Янги 
Ўзбекистон руҳи, очиқлик, 
ҳақиқат ва адолат бўй 
кўрсата бошлагач, соҳага 
халқаро журналистика 
талабларини олиб 
кириш имкони яратилди 
ва бу осон бўлмади, 
албатта. Шукрки, бугун 
ҳамкасбларимизнинг 
қадамини санайдиган, 
қаламини қайирадиган 
замонлар ортда қолди. 
Ўзбек журналистикасида 
халқнинг ичига дадил 
кириб борадиган, самимий 
фикр юритадиган эркин ва 
янги авлод пайдо бўлди. 

Сима Сами Бахус: 
“САМАРҚАНД ФОРУМИ 

ЎЗБЕКИСТОНДА АЁЛЛАР 
ДАВЛАТНИНГ УСТУВОР 

МАҚСАДЛАРИ МАРКАЗИДА 
ЭКАНИНИ ТАСДИҚЛАДИ”

БМТ Бош котиби ўринбосари, “БМТ — аёллар” 
тузилмаси ижрочи директори Сима Сами Бахус 
Самарқандда бўлиб ўтган Осиё хотин-қизлари 
форумида иштироки давомида “Дунё” АА учун 

эксклюзив интервью берди ва анжуманнинг аҳамияти 
ҳамда мамлакатимизда аёллар ҳуқуқларини 

таъминлаш бўйича ислоҳотлар самарасини қайд этди.

ТУРИЗМНИ 
“ЯШИЛЛАШТИРИШ”

Бу нима учун керак ва қандай бажарилади?

ИШГА КИРИШ УЧУН 
¥АЛИЯМ ТАНИШ 
ИЗЛАЯПСИЗМИ?

Меритократия – коррупция кушандаси

“Давлат фуқаролик хизмати тўғрисида”ги 
қонун қабул қилиниши билан кадрларни тан-
лашда эски усуллардан воз кечилди. Рақамли 
технологиялар ёрдамида номзодларнинг ин-
теллектуал салоҳияти, маънавий фазилатини 
баҳолайдиган очиқ ва ошкора танлов тизими-

га йўл очилди, ягона портал ишга туширил-
ди. У очиқ, мустақил танлов тизими бўлиб, 
жараёнда инсон омилини минимал даражага 
туширишга хизмат қилмоқда. Бу коррупцияга 
қарши курашишнинг самарали воситалари-
дан биридир.

Кейинги йилларда меритократия тамойили назариядан амалиётга 
айланди. Энг муносибларнинг масъул лавозимга келишини ифодалайдиган 

бу тамойил туфайли қобилиятли, тиришқоқ ва лаёқатли номзодларга 
раҳбарлик эшиклари очилди. 

ЎЗБЕК ЖУРНАЛИСТИКАСИДА 
ЯНГИ АВЛОД ТАНТАНАСИ

Марказий Осиё мамлакатлари етакчи аёллари мулоқоти бугунги кунда гендер 
тенгликни таъминлаш, аёлларнинг ҳуқуқ ва манфаатларини ҳимоя қилишга оид долзарб 

муаммоларни ҳал қилишда самарали платформа бўлиб хизмат қиляпти.2 СИЁСАТ

Бошланиши 1-бетда

Тантанали тадбирда “Олтин қалам” 
Миллий мукофоти Ташкилий қўмитаси 
раиси, Ўзбекистон Журналистлар уюшма-
си раиси вазифасини бажарувчи Холмурод 
Салимов мамлакатимизда ахборот соҳа-
сида кенг кўламли ислоҳотлар олиб бори-
лаётгани, журналистларнинг жамиятдаги 
фаоллигини ошириш, уларни қўллаб-қув-
ватлаш ва рағбатлантиришга алоҳида эъти-
бор қаратилаётганига тўхталиб, жумладан, 
шундай деди: 

— “Олтин қалам” XVIII Миллий мукофо-
ти учун халқаро танловда 600 га яқин маҳал-
лий ва хорижий ОАВ вакиллари 4 мингдан 
зиёд ижодий ишлари билан иштирок этди. 
Бу, ўз навбатида, жамиятда юз бераётган ўз-
гаришлар, янгиланишлар жараёнида журна-
листларнинг фаоллигини кўрсатади. Жаҳон 
матбуоти эркинлиги кунига бағишланган 
“Олтин қалам” Миллий мукофоти ҳар йили 
анъанавий тарзда ўтказиб келинмоқда. Тан-
лов тобора такомиллашиб, қамрови кенгайиб 
бораётгани қувонарлидир. 

Дарҳақиқат, ўтган йиллар давомида Бош 
миллий мукофот ва асосий номинациялар 
қаторига интернет-журналистика йўналиши 
киритилди. 2021 йилдан бошлаб эса “Чет 
эллик журналистнинг Ўзбекистон ҳақида-
ги энг яхши материали учун” номинацияси 
асосий мукофотлар қаторига қўшилди. За-
мон талабидан келиб чиққан ҳолда, таклиф 
ва тавсиялар асосида “Олтин қалам” танло-
ви низомига ҳам ўзгартиришлар киритилди.

Президентимизнинг 2022 йил 27 июн-
даги “Оммавий ахборот воситаларини қўл-
лаб-қувватлаш ва журналистика соҳасини 
ривожлантириш чора-тадбирлари тўғриси-
да”ги қарори ижроси доирасида 2023 йил-
дан бошлаб “Олтин қалам” танлови рағбат-

Форум хотин-қизларнинг иқтисодий 
имкониятларини кенгайтириш, аёлларни 
камбағалликдан олиб чиқадиган ҳамда 
уларнинг жамият ва иқтисодиётга қўш-
ган ҳиссасини эътироф этадиган янги 
ташаббуслар ҳақида фикр юритиш учун 
турли иштирокчиларни бирлаштирди. 

Шундай қилиб, бу ташаббуслар 
амалга оширилса, ҳар қандай иқтисо-
диётни ривожлантириш ва Барқарор 
ривожланиш мақсадларини илгари 
суришда ёрдам беради. Ўзбекистон 
етакчисининг бу борада ташаббус кўр-
сатиши ва хотин-қизлар ҳуқуқларига 
инвестиция киритаётгани алоҳида мам-
нуният бағишлайди. Умид қиламизки, 
форум натижалари ва ечимлар нафақат 
Ўзбекистон, балки бутун Осиё давлатла-
ри томонидан қўллаб-қувватланади.

— Форумда гендер тенглигини 
таъминлаш масалалари муҳокамаси-
га алоҳида эътибор қаратилди. Бу, ай-
ниқса, Осиё мамлакатлари учун жуда 
муҳим. Мазкур йўналишда сўнгги 
йилларда Ўзбекистонда кенг кўламли 
ислоҳотлар амалга оширилиб, мам-
лакатимиз халқаро майдонда “гендер 
чемпиони” сифатида эътироф этил-
моқда. Бу борада Ўзбекистон тажри-
басининг қайси жиҳатларини Осиё 
давлатлари учун долзарб деб ҳисоб-
лайсиз?

— Бутун дунёда гендер тенглигига 
фақат бир давлатнинг ўзида эришиб 
бўлмайди. Бу мамлакатлар ўртасида-
ги ҳамжиҳатлик ва ҳамкорликни талаб 
этади. 2023 йилда оиладаги зўравон-
ликни жиноят сифатида тан олиш ва 
яқинда сайлов квотасининг 30 фоиздан 

Сима Сами Бахус: 

“САМАР¯АНД ФОРУМИ 
ªЗБЕКИСТОНДА АЁЛЛАР ДАВЛАТНИНГ 
УСТУВОР МА¯САДЛАРИ МАРКАЗИДА 

ЭКАНИНИ ТАСДИ¯ЛАДИ”
40 фоизга кўтарилиши каби қонунчи-
ликдаги ютуқлар минтақадаги ва бош-
қа мамлакатлар учун ҳам долзарб бўл-
ган тўғри йўналишдаги қадамлардир. 

“Самарқанд бирдамлик ташаббуси”, 
“Марказий Осиё давлатлари етакчи 
аёллар кенгаши” ёки Осиё хотин-қиз-
лари форуми каби тадбирлар ҳамкор-
ликни мустаҳкамлаш ва биргаликда 
ишлашнинг ёрқин намунасидир. Гендер 
тенглигини таъминлаш бўйича ушбу 
ҳаракатлар ташаббускори бўлган Ўзбе-
кистон ҳукумати ва аёллар ҳуқуқлари-
ни ҳимоя қилаётган Президент Шавкат 
Мирзиёевнинг саъй-ҳаракатларини қўл-
лаб-қувватлаймиз.

— Жорий йил март ойида БМТ-
нинг Хотин-қизлар ҳолати бўйича 
комиссиясининг 68-сессияси бўлиб 
ўтди. Сессия давомида гендер тенгли-
гига эришиш ва камбағалликка бар-
ҳам бериш, институтлар салоҳияти 
ва молиялаштирилишини кучайти-
риш, Пекин декларацияси ва Ҳара-
катлар платформаси тамойилларини 
амалга ошириш орқали хотин-қиз-
лар имкониятларини кенгайтириш 
масалалари муҳокама қилинди. Са-
марқанд форумини 68-сессиянинг 
мантиқий давоми, деб айта оламиз-
ми? Агар шундай бўлса, форумда 
68-сессия ҳужжатларида белгиланган 
вазифалар қай даражада ўз аксини 
топди?

— CSW68 (БМТнинг Хотин-қизлар 
ҳолати бўйича комиссияси) хулосалари 
хотин-қизлар иқтисодий имкониятла-
рини кенгайтириш, жумладан, аёллар 
камбағаллигини тугатиш ҳамда тўғри-
дан тўғри инвестициялар учун ресурс-
лар, шунингдек, таълим, қарорлар қабул 

қилиш, мулкка эгалик қилиш ва аёллар 
бошчилигидаги ташаббусларни ресурс-
лар билан таъминлаш бўйича “йўл ха-
ритаси”ни белгилайди.

Ўзбекистон Марказий Осиё ва Озар-
байжон учун CSW68 бўйича кўп томон-
лама маслаҳатлашувларни ўтказишда 
муҳим роль ўйнади.

CSW68 дан келиб чиқадиган асосий 
тавсиялар Осиё хотин-қизлар форуми 
давомида, жумладан, бандлик, таълим 
ва кадрлар тайёрлаш, гендер бюдже-
ти каби муҳим соҳалар бўйича тақдим 
этилди. Бу Марказий Осиё чегаралари-
дан ташқарида ҳам барча даражаларда 
жуда кучли давомийлик ва масъулиятни 
кўрсатади.

— “БМТ — аёллар” тузилмаси-
нинг 2022-2025 йилларга мўлжал-
ланган стратегик режаси бутун дунё 
бўйлаб гендер тенглигига эришиш ва 
аёлларнинг имкониятларини кенгай-
тиришга қаратилган. Шу маънода, 
форумда кўтарилган масалалар ва 
Самарқанд декларацияси тузилма-
нинг кейинги режаларида ўз аксини 
топадими?

— Бирлашган Миллатлар Ташки-
лотининг 2022-2025 йилларга мўлжал-
ланган Аёллар стратегик режаси иқ-
тисодий имкониятларни кенгайтириш, 
хотин-қизларга нисбатан зўравонликка 
чек қўйиш, бошқарув ва қарорлар қа-
бул қилишда иштирок этишни назарда 
тутади.

Стратегик режада форумда кўриб 
чиқилган кўплаб йўналишлар қайд 
этилган. Муносиб меҳнат ва тадбир-
корликдан тортиб, “яшил” иқтисодиёт-
да етакчиликни таъминлаш, ижтимоий 
нормаларни ўзгартириш, камбағаллик-
ни қисқартириш, гендер тенглигини 
молиялаштиришгача бўлган муҳим йў-
налишлар ўз аксини топган. 

Биз барқарор ривожланиш ва гендер 
тенглигини таъминлаш учун нафақат 
ушбу форумда, балки ундан кейин ҳам 
Ўзбекистон ҳукумати билан ҳамкорлик-
ни давом эттириш тарафдоримиз.

“Дунё” АА
Самарқанд

Тараққиётнинг юксак даражасига эришиш-
да аёллар ролини янада оширишга бағишлан-
ган нуфузли анжуман айнан Осиё қитъаси 
аёлларини бир даврага жамлагани бежиз эмас. 
Зеро, хотин-қизлар ҳақ-ҳуқуқларини ҳимоя 
қилиш, уларни ҳар томонлама қўллаб-қувват-
лаш ва гендер тенгликни таъминлаш бораси-
да ушбу минтақа мамлакатлари ўзига хос бой 
тажрибага эга. Шу билан бирга, аёлларнинг 
жамиятдаги долзарб масалалар бўйича ўзаро 
тажриба алмашишига йўналтирилган амалиёт 
ҳам шаклланган.

Мисол учун, Марказий Осиё мамлакатла-
ри етакчи аёллари мулоқоти бугунги кунда 
гендер тенгликни таъминлаш, аёлларнинг 
ҳуқуқ ва манфаатларини ҳимоя қилишга оид 
долзарб муаммоларни ҳал қилишда самара-
ли платформа бўлиб хизмат қиляпти. Осиё 
хотин-қизлар форуми ҳам ушбу йўналиш-
даги тажрибалар асосида қитъамиз аёлла-
рининг саъй-ҳаракати ва ташаббусларини 

ТАШАББУСЛАРНИ БИРЛАШТИРУВЧИ МУ²ИМ 
ПЛАТФОРМАГА АЙЛАНГАН АНЖУМАН

Халқаро форум

 бирлаштирувчи платформага айланиши гло-
бал муаммолар ечими йўлида муҳим қадам 
бўлиши шубҳасиз.

Бугунги кунда бутун дунёда хотин-қиз-
ларнинг сиёсий ва иқтисодий масалалар 
бўйича қарорлар қабул қилишда фаол ва 
тўлақонли иштирокини таъминлаш, меҳ-
нат муносабатларида зўравонлик ва турли 
шаклдаги камситишлардан муносиб ҳимоя 
қилиш бўйича фаол саъй-ҳаракатлар кеч-
моқда. Тадбирда ушбу йўналишдаги ил-
ғор тажрибаларни оммалаштириш, гендер 
тенгликка эришиш бўйича мажбуриятлар-
ни бажариш учун икки ва кўп томонлама 
ҳамкорлик алоқаларини мустаҳкамлаш, 
хотин-қизларнинг сифатли таълим, илм-
фан, рақамли технологиялардан кенг фой-
даланишини таъминлаш ҳамда инновацион 
фаолиятдаги иштирокини мустаҳкамлашда 
минтақавий ҳамкорликни кенгайтириш юза-
сидан маърузалар тингланди. 

Халқаро форум ниҳоятда қизғин ва дўс-
тона руҳда ўтди. Президентимизнинг тадбир 
иштирокчиларига йўллаган табриги ва унда 
илгари сурилган долзарб масалалар барчада 
катта таассурот қолдириши баробарида қизғин 
муҳокамалар мавзусига ҳам айланди. 

— Давлатимиз раҳбарининг табригини кат-
та қизиқиш билан тингладик, — деди Олий 
Мажлис Қонунчилик палатаси депутати Мав-
жуда Ҳасанова. — Унда қайд этилганидек, ке-
йинги йилларда юртимизда хотин-қизларнинг 
иқтисодий имкониятларини кенгайтириш, раҳ-
барлик қобилияти ва тадбиркорлик салоҳияти-
ни тўлиқ рўёбга чиқариш, уларга замонавий 
билим бериш, касб-ҳунарга ўргатиш ва банд-
лигини таъминлаш, эҳтиёжманд ва кўмакка 
муҳтож аёлларнинг муаммоларини тизимли 
ҳал қилиш бўйича амалга оширилаётган му-
ҳим чора-тадбирлар опа-сингилларимизнинг 
оила ва жамиятда фаоллигини ошириш, тур-
муш фаровонлигини юксалтиришда муҳим 
омил бўлмоқда. Бу хайрли ишлар бундан ке-
йин ҳам изчил давом эттирилиши янги Ўзбе-
кистон ортга қайтмас демократик ислоҳотлар 
йўлида собит эканини яққол ифода этади. 

— Ўзбекистон янги ташаббус ва инновация-
ларни кенг қўлламоқда, — дейди “Women in 
Tech” халқаро ташкилоти асосчиси Аюми Мур 
Аоки. — Ўзбекистон хотин-қизларининг замо-
навий касбларни эгаллашга интилиши ҳам жуда 
юқори. Биз ушбу жараённинг бир қисмига ай-
ланишга ҳаракат қиляпмиз ва жамиятда хотин-
қизларнинг замонавий фанларга қизиқишини 
янада оширишга кўмаклашяпмиз. Ташкилоти-
миз Марказий Осиё давлатлари ичида биринчи 
бўлиб Ўзбекистонда фаолиятини йўлга қўйгани 
ҳам мамлакатингизга нисбатан халқаро миқёс-
даги қизиқиш ортиб бораётганидан далолат 
беради. Зеро, Ўзбекистон инновациялар ва ян-
гиликка мослашувчанлик, очиқлик бўйича мин-
тақада намуна бўлмоқда. Осиё хотин-қизлари 
форумида иштирок этганимдан ва Ўзбекистон 
ҳукуматининг аёлларга юксак эътиборига шах-
сан гувоҳ бўлганимдан мамнунман.

Муҳокама этилган масалалар натижаси си-
фатида форум якунида Самарқанд декларация-
си қабул қилинди. Ушбу ҳужжатда ўз аксини 
топган таклиф, ташаббус ва ғоялар келгусида 
нафақат қитъамиз, балки дунё миқёсида кенг 
ёйилиб, адолатли ва тенг ҳуқуқли дунё тарақ-
қиётига эришишда муҳим қадам бўлажак. 

Баҳор ХИДИРОВА,
 “Янги Ўзбекистон” мухбири

Самарқандда жорий йил 13-14 май кунлари бўлиб ўтган Осиё хотин-
қизлари форуми минтақада хотин-қизларнинг салоҳиятини рўёбга 
чиқариш, иқтисодиётдаги иштирокини янада кенгайтириш, давлат ва 
жамият бошқарувида ролини ошириш борасида тажриба алмашиш учун 
ўзига хос мулоқот майдонига айланди. Ушбу форумнинг Ўзбекистонда 
ўтказилиши мамлакатимизда гендер тенгликни таъминлаш ҳамда 
хотин-қизлар ҳуқуқ ва манфаатларини ҳимоя қилиш борасидаги 
ислоҳотлар амалий натижалари халқаро даражада муносиб эътироф 
этилаётганининг ёрқин ифодаси бўлди.

“Олтин ³алам”: 
ЎЗБЕК ЖУРНАЛИСТИКАСИДА 

ЯНГИ АВЛОД ТАНТАНАСИ

лантирувчи номинациялари 5 тадан 12 тага 
кўпайтирилди. 

Журналистлар уюшмаси маълумоти-
га кўра, бу йилги танловга телевидение 
йўналишида мамлакатимиздаги давлат ва 
нодавлат телеканалларида фаолият олиб 

бораётган 98 нафар журналист ўз мате-
риалларини тақдим этган бўлса, радио 
йўналишида 26 нафар, босма ОАВ йўна-
лишида эса энг кўп — 178 нафар, интер-
нет нашрлари йўналиши бўйича 75 нафар, 
“Чет эллик журналистнинг Ўзбекистон 
ҳақидаги энг яхши материали учун” но-
минациясида ҳам ҳар йилгидан кўп —  
40 дан ортиқ давлатдан 100 га яқин журна-
лист қатнашган. Одатда ҳар йили жамоа-
вий қатнашувчи таҳририятлар сони 5-10 та 
бўларди. Жорий йилда уларнинг сони 3 ба-
робар ошган, яъни 40 тага яқин таҳририят 
танловга ижодий ишларини тақдим этган.

“Олтин қалам” XVIII Миллий мукофо-
ти учун халқаро танловда “Публицистик 
жанрдаги энг яхши китоб учун” йўналиши 
12 та номинациядан бири сифатида белги-
ланган. Ушбу номинация бўйича 22 нафар 
журналист 30 га яқин публицистик жанр-
даги китоблари билан қатнашди.

Танловнинг “Энг яхши фоторепортаж 
учун” номинацияси ғолиби эса 47 нафар 
фотожурналистнинг 1500 га яқин ижодий 
ишларини баҳолаш орқали аниқланди. Бу 
йўналишда иштирокчилар сони ўтган йил-
гига нисбатан қарийб 3 баробар ошгани 
фотожурналистларнинг жамият ҳаётида 
фаоллигидан далолатдир.

“Олтин қалам” XVIII танловида халқа-
ро ҳамкорлар томонидан таклиф этилган 
рағбатлантирувчи номинациялар эълон 
қилингани ҳам эътиборга молик. Хусусан, 
Хитой Халқ Республикасининг Ўзбекис-
тондаги элчихонаси томонидан жорий 
қилинган 2 та номинация, Туркия Респуб-
ликасининг Ўзбекистондаги элчихонаси 
томонидан киритилган 1 та номинация бў-
йича ижодий ишлар қабул қилинди. 

Ва ниҳоят бошловчилар ҳаяжонли лаҳ-
залар — Бош миллий мукофотни тақдим 
этиш онлари яқинлашганини эълон қилди. 

Ушбу мукофот “UzReport TV” телеканали 
жамоасига насиб этгани ҳақидаги хабар ма-
росим иштирокчилари томонидан давомли 
қарсаклар билан кутиб олинди. Ғолиб жа-
моага Президент совғаси — “Trаcker” авто-
мобили, махсус статуэтка ва диплом танта-
нали равишда топширилди. 

— Бу мукофот нафақат бизнинг жамоа-
га, балки юртимиздаги нодавлат телеканал-
ларга бўлган эътибордан далолат, — дейди 
телеканал бош муҳаррири Саидолимхон 
Турдибоев. — Айни давримиз ҳушёр замон 
даракчилари, фидойи ҳамкасбларимиз — 
тележурналистлардан ҳар лаҳзада креатив 

фикрлаш, тезкорлик ва холисликни талаб 
қилмоқда. Ана шу масъулият ҳисси би-
лан янги Ўзбекистон журналистикасига ўз 
ҳиссамизни қўшиб келаётганимиздан жуда 
мамнунмиз. 

Танловда “Янги Ўзбекистон” газета-
си таҳририятининг фидойи журналисти 
Гулчеҳра Дурдиеванинг “Ижтимоий-иқ-
тисодий ислоҳотлар энг яхши ёритилган 
материаллар учун” номинацияси ғолиби 
бўлгани жамоамизни жуда қувонтирди.

— Ўттиз беш йилдан буён журналисти-
ка соҳасида фаолият юритиб келяпман, — 
дейди Гулчеҳра Дурдиева. — Бироқ фао-
лиятимнинг энг ёрқин ва шиддатли даври 
кейинги йилларда соҳамизда яратилган му-
ҳит ва рўй берган ўзгаришлар билан чам-
барчас боғлиқ. Мен бу йиллар давомида 
давлатимиз раҳбарининг қалам аҳлига бўл-
ган катта ишончи, меҳри ва юксак талаб-
ларидан руҳландим. “Янги Ўзбекистон” 
газетаси таҳририятидаги устозларим, ҳам-
касбларим сабоқлари ва тажрибаларидан 
баҳраманд бўлдим. Бу мукофот севимли 
жамоамизга берилган мукофотдир. 

Ғолибларга мукофот топшираётиб 
таниқли журналист, ЎзЖОКУ ректори 
Шерзодхон Қудратхўжа бир ҳақиқатни 
таъкидлаб ўтди: “Энг хавфли касблар 
қаторида саналадиган, ҳақ сўз ва теран 
нигоҳни излаб ўз жонини ҳам бахшида 
этишга шай турадиган журналистиканинг 
баҳоси вақт ўтгани сайин ошиб бормоқда. 
Эътибор берган бўлсангиз, оддийгина но-
минацияларга белгиланган суммалар бир 
вақтлар энг олий мукофотларга белгилан-
ган миқдордан анча ошган. Зеро, бугунги 
кунда журналист ҳам машаққатли меҳна-
тига яраша ҳаётдан завқланишга, яхши 
шароитларда яшаб, ижод қилишга ҳақли-
дир”. 

Тадбир якунида ғолибларнинг эл-юрт 
ва устозлар эътирофидан руҳланган юз-
кўзларига боқиб, биз-да самимий тилаклар 
билдирдик. Чиндан ҳам глобал дунёнинг 
қалқиб турган, долзарблиги билан ҳушёр 
ва сергак қалбларда титраб турган мавзу-
ларни дадил кўтариб чиқаётган шарафли 
фаолиятингиз ҳамиша эътибор ва рағбатга 
муносибдир. 

Қаламингизга асло кўз тегмасин, азиз 
ҳамкасблар! 

Мухтасар ТОЖИМАМАТОВА,
“Янги Ўзбекистон” мухбири

Бошланиши 1-бетда

CSW68 дан келиб чиқадиган асосий тавсиялар 
Осиё хотин-қизлар форуми давомида, жумладан, 
бандлик, таълим ва кадрлар тайёрлаш, гендер 
бюджети каби муҳим соҳалар бўйича тақдим этилди. 
Бу Марказий Осиё чегараларидан ташқарида ҳам 
барча даражаларда жуда кучли давомийлик ва 
масъулиятни кўрсатади.

Давлат хизмати тизимини рақамлаштириш, давлат хизматчиларининг юридик ва 
жисмоний шахслар билан муносабатини ягона электрон тизим орқали ташкил этиш 

бўйича жаҳон тажрибаси ўрганилди.

2024 йил 15 май, 93-сон

Бошланиши 1-бетда

ИСЛО²ОТЛАР АМАЛДА ИНСОН ¯АДРИ АЗИЗ

Ўзбекистон Республикаси Президенти ҳу-
зуридаги Давлат хизматини ривожлантириш 
агентлиги мамлакатимизда муқобили бўлма-
ган ахборот тизими ва ресурсларни ишлаб 
чиқди ҳамда соҳага босқичма-босқич жорий 
этиб келмоқда. Хусусан, давлатимиз раҳба-
рининг 2023 йил 24 майдаги “Маъмурий ис-
лоҳотлар доирасида рақамли технологиялар 
соҳасида давлат бошқарувини самарали таш-
кил этиш чора-тадбирлари тўғрисида”ги фар-
монига асосан, давлат фуқаролик хизмати со-
ҳасида инсон ресурсларини бошқариш (hrm.
argos.uz) ахборот тизими амалиётда қўлланди.

Бугун ушбу тизимга 2668 та давлат орга-
ни ва ташкилоти уланган, 93,5 мингга яқин 
ходимнинг электрон маълумоти шаклланти-
рилди. Кадрларга оид ҳужжатларни электрон 
шаклда юритиш мақсадида hrm.argos.uz ва 
edo.ijro.uz ахборот тизимлари ўзаро интег-
рацияланди. Шунингдек, hrm.argos.uz тизи-
ми орқали UzASBO дастурий мажмуаси ва  
E-qaror тизимига маълумот киритиш имко-
нияти яратилди.

Бундан ташқари, давлат хизмати тизими-
ни рақамлаштириш, давлат хизматчилари-
нинг юридик ва жисмоний шахслар билан 
муносабатини ягона электрон тизим орқали 
ташкил этиш бўйича жаҳон тажрибаси ўр-
ганилди. Натижада Осиё мамлакатларида бу 
борада ўзига хос модель борлиги ва у дав-
лат фаолиятида очиқлик ва шаффофликни 
таъминлашга хизмат қилаётгани аниқланди. 
Мазкур тизим Корея Республикаси, Синга-
пур ва Японияда жуда муваффақиятли жорий 
этилган. Давлат хизматчилари учун мўлжал-
ланган дастурлар “Рақамли ҳукумат”нинг 
таркибий қисми сифатида шакллантирилган 
ва мамлакатнинг ягона интерактив порталига 
интеграцияланган.

Европанинг аксарият мамлакатларида ҳам 
маъмурий ислоҳотлар ва давлат хизматчи-
ларининг фуқароларга хизмат кўрсатишини 
самарали ташкил этишда рақамли техноло-
гияларни кенг жорий этишга алоҳида эъти-
бор қаратилмоқда. Кўҳна қитъада 2024 йилда 
маҳаллий дастурий таъминотга асосланган 
алоқа, ўзаро алоқа ва ҳамкорлик учун хавф-
сиз ҳамда ягона хизматлардан фойдаланиш 
тизимини йўлга қўйиш режалаштирилган.

Ходимларни бошқариш жараёнини ра-
қамлаштириш, ҳужжатларни электрон кў-
ринишда ягона тизимда жамлаш ҳамда ҳи-
соботлар тайёрлашни автоматлаштириш 
мақсадида Россия ва Ғарб мамлакатларида 
жорий этилган “1С” ва “Босс кадровик”, “Га-
лактика” ахборот тизимлари ҳамда етакчи 
дастурий таъминотлар ишлаб чиқарувчи SAP 
компанияси яратган дастурий маҳсулотлар 
ўрганиб чиқилди ва таҳлил қилинди.

“Давлат фуқаролик хизмати тўғриси-
да”ги қонунга асосан автоматлаштирилган 
samaradorlik.uz ягона ахборот тизими ишлаб 
чиқилиб, амалиётга босқичма-босқич жорий 
этилмоқда. Давлатимиз раҳбарининг 2019 
йил 3 октябрдаги “Ўзбекистон Республика-
сида кадрлар сиёсати ва давлат фуқаролик 
хизмати тизимини тубдан такомиллаштириш 
чора-тадбирлари тўғрисида”ги фармонига 
мувофиқ, давлат фуқаролик хизматчилари 
вакант лавозимининг ягона очиқ портали 
(vacancy.argos.uz) фаолияти йўлга қўйилди.

Мазкур портал давлат органлари ва таш-
килотларининг вакант лавозимларига энг 
истиқболли кадрларни очиқ танлов асосида 
қабул қилиш мақсадида ишлаб чиқилган. 
2020-2024 йилларда 70 та давлат органи ва 
ташкилоти ҳамда 208 та туман (шаҳар) ҳо-
кимлиги томонидан вакант лавозимлар учун 
170 мингдан ортиқ танлов эълон қилинди. 
Бугунгача ушбу портал ёрдамида 15 минг 
733 та ташкилотдан 2 миллион 601 минг 133 
номзод танловларда иштирок этди. 60 минг 
526 нафари давлат хизматига қабул қилинди. 
Уларнинг 20 минги аёллардир.

Портал ёрдамида масофадан туриб ном-
зод танлаган лавозимга ариза ва ҳужжатлар 

Мазкур тадбир 2022 йил 3-4 март кунла-
ри Тошкентда ўтказилган юқори даражада-
ги “БМТ глобал аксилтеррор стратегиясини 
амалга ошириш бўйича қўшма ҳаракатлар 
режаси доирасида Марказий Осиё мамлакат-
лари минтақавий ҳамкорлиги” халқаро кон-
ференциясида Президентимиз томонидан 
илгари сурилган ва халқаро шериклар томо-
нидан кенг кўламда қўллаб-қувватланаётган 
ташаббус доирасида ташкил этилди. 

Кенгашнинг асосий вазифаси радикал 
ғоялар таъсирига тушиб қолган фуқаролар-
ни реабилитация ва реинтеграция қилиш 
дастурларини такомиллаштириш ҳамда 
мамлакатларимизда терроризм тарғиботига 
қарши курашиш бўйича таклифлар ишлаб 
чиқишдан иборат. 

Йиғилишда Марказий Осиё давлатлари, 
халқаро ташкилотлар, БМТ ва ЕХҲТнинг 
юқори мартабали мансабдор шахслари, 
шунингдек, қайтганларни реабилитация ва 
реинтеграция қилиш, хусусан, жиноий ҳа-
ракатлар содир этишда гумон қилинаётган 
шахсларни жавобгарликка тортиш соҳаси 
мутахассислари қатнашди. 

Ўзбекистон Президенти ҳузуридаги Стра-
тегик ва минтақалараро тадқиқотлар инсти-
тути директори Элдор Арипов, БМТ Бош ко-
тиби ўринбосари, Терроризмга қарши кураш 
бошқармаси раҳбари Владимир Воронков ва 
бошқалар мазкур тадбир қуролли можаролар 
ҳудудларидан қайтганларни реабилитация 
ва реинтеграция қилиш ҳамда минтақадаги 
давлатлар ҳамкорлигини институционаллаш-
тириш соҳасида Марказий Осиё давлатлари 
ўзаро тажриба алмашиши учун ўзига хос 
майдонга айланганини таъкидлади. Минтақа 
давлатларининг юксак даражадаги бирлашу-
ви ҳамда тинчлик ва хавфсизликни таъмин-
лаш учун масъулиятни биргаликда зиммаси-
га олишга тайёрлиги алоҳида қайд этилди.

БМТ маълумотига кўра, террорчи гу-
руҳлар сафига қўшилиш учун 60 дан ортиқ 
давлатдан 43 мингдан зиёд инсон Сурия ва 
Ироққа йўл олган. 5 йил олдин мазкур таш-
килот ҳудудий мағлубиятга учраган. Шун-
дан буён ўн минглаб эркак, аёл ва болалар 
ҳамон Сурия шимоли-шарқидаги лагерь ва 
қамоқхоналарда сақланмоқда.

Ўзбекистоннинг можароли ҳудудлардан 
ўз фуқароларини репатриация ва реинтег-
рация қилиш бўйича “Меҳр” операциялари 
терроризм ва таҳдидларга қарши курашиш 
шароитида инсон ҳуқуқларини таъминлаш-
нинг ёрқин ифодаси сифатида халқаро ҳам-
жамиятга намуна бўлиб хизмат қилмоқда. 

2024 йил март ойи ҳолатига кўра, Мар-
казий Осиё давлатлари томонидан уюшти-
рилган гуманитар операциялар давомида 2 
мингдан ортиқ одам минтақага қайтарилган. 

Яна бир муҳим жиҳат. БМТ Инсон ҳу-
қуқлари бўйича кенгашининг 2021 йил июль 
ойида Женевада бўлиб ўтган 47-сессиясида 
Ўзбекистон томонидан амалга оширилаёт-
ган репатриация дастури фуқаролари Сурия 
ва Ироқдаги лагерларда қочқин мақомига 
эга кўплаб мамлакатлар учун намуна бўли-
ши таъкидланди. Ўзбекистон оилавий қад-
риятлар ва жамиятдаги яқин ижтимоий му-
носабатларга асосланган юксак баҳога мос 
келадиган ноёб ёндашувни қабул қилди.

— Уларнинг жамиятга тўлиқ интегра-
циялашуви учун барча шарт-шароит яра-
тилган, — дейди сиёсатшунос Сайфиддин 

Жорий йилнинг 4 мартидан 
бошлаб танлов тизимига 
ўзгартириш киритилди. Энди 
номзодлар вакант ўринни 
эгаллаш учун бир вақтнинг 

ўзида 5 тагача лавозимга ариза 
юбора олади. Якунига етган ҳар бир 
танловдан сўнг номзодда бошқа 
вакансияга ариза юбориш имконияти 
сақланиб қолади. Шунингдек, бу йил 
Ижтимоий ҳимоя миллий агентлиги 
вазирлик ва идоралар ҳамда корхона, 
ташкилотлар билан ҳамкорликда 
vacancy.argos.uz портали орқали 
ногиронлиги бўлган шахсларга 
мўлжалланган вакант лавозимлар 
учун ҳам очиқ танловлар эълон 
қилди.

Саидфаррух ИСЛОМОВ,
Ўзбекистон Республикаси Президенти ҳузуридаги Давлат 
хизматини ривожлантириш агентлиги директори ўринбосари

топшириш, тақдим этиладиган маълумотно-
малар сонини қисқартириш, олий таълим ва 
меҳнат стажи тўғрисидаги маълумотларни 
автоматик шакллантириш мумкин. Шунинг-
дек, суҳбат босқичини онлайн тарзда очиқ 
ва шаффоф ўтказиш, танлов босқичларидаги 
натижалар тўғрисидаги маълумотларни пор-
талдаги шахсий кабинет ёки телеграм-бот ор-
қали олиш имкони мавжуд.

Жорий йилнинг 4 мартидан бошлаб тан-
лов тизимига ўзгартириш киритилди. Энди 
номзодлар вакант ўринни эгаллаш учун бир 
вақтнинг ўзида 5 тагача лавозимга ариза 
юбора олади. Якунига етган ҳар бир танлов-
дан сўнг номзодда бошқа вакансияга ариза 
юбориш имконияти сақланиб қолади. Шу-
нингдек, бу йил Ижтимоий ҳимоя миллий 
агентлиги вазирлик ва идоралар ҳамда корхо-
на, ташкилотлар билан ҳамкорликда vacancy.
argos.uz портали орқали ногиронлиги бўлган 
шахсларга мўлжалланган вакант лавозимлар 
учун ҳам очиқ танловлар эълон қилди.

Шунингдек, назарий билим ва психологик 
ҳолатни баҳолаш мақсадида давлат хизматчи-
ларини синовдан ўтказиш платформаси (test.
argos.uz) ишга туширилган. Унинг ёрдамида 
бир вақтнинг ўзида 1000 нафаргача номзод-
ни синовдан ўтказиш мумкин. Ҳозиргача 214 
минг давлат хизматчиси синаб кўрилди. Бун-
дан ташқари, 407 минг марта билим синови, 

55 та билим тести ҳамда 8 та психологик тест 
ўтказилди.

Ижро этувчи ва маҳаллий ҳокимият орган-
ларидаги вакант лавозимлар учун эълон қи-
линган танловларнинг тест босқичида шаф-
фофликни таъминлаш мақсадида номзодлар 
учун Face ID текширувидан ўтиш тартиби 
жорий этилди. Энг муҳими, тест жараёнини 
жамоатчилик ижтимоий тармоқлар орқали 
кузатиб бориши учун шароит яратилди.

2023 йил 1 декабрдан тест синови босқи-
чида 56 ва ундан юқори балл тўплаган ном-
зодларнинг натижаси 3 ой тизимда сақлана-
ди. Номзод шу балл билан бошқа вакант ўрин 
учун танловда қатнашиши, малака талабига 

тўғри келган тақдирда ушбу босқичдан авто-
матик ўтиши мумкин. Шу тариқа номзодлар-
нинг ортиқча оворагарчилигига чек қўйилди, 
тест синовига келувчилар сони тўрт баробар 
қисқарди.

Айни пайтда маҳаллалардаги ҳоким ёр-
дамчиcи, ёшлар етакчиси ва хотин-қизлар 
фаоллари орасидан юқори натижага эришган 
номзодларни танлаш имконини берадиган 
Миллий кадрлар захираси (zaxira.argos.uz) 
ахборот тизими ҳам ишга туширилган. Буюк 
Британия, БАА, Жанубий Корея каби дав-
латлар тажрибасидан келиб чиқиб, захирага 
олинган шахс ҳақидаги барча маълумот ушбу 
тизимда акс эттирилиши белгиланди.

Ушбу тизимда маҳаллий давлат ҳокимия-
ти органининг 991 нафар, давлат органи ва 
ташкилотининг 417 нафар, маҳалла фуқаро-
лар йиғинининг 1005 нафар, фаол тадбир-
корлардан 52 нафар номзоднинг маълумоти 
жамланди. Давлат бошқаруви академияси-
нинг 254 битирувчиси, иқтисодий, ижтимоий 

ва сиёсий соҳалардаги фаол 99 нафар хотин-
қиз рўйхати шакллантирилди. Бугунга келиб, 
захирада турган 114 номзоднинг 3 нафари 
вазир ўринбосари, 14 нафари вилоят ҳокими 
ўринбосари, 47 нафари туман (шаҳар) ҳоки-
ми этиб, 50 нафари бошқа масъул лавозим-
ларга тайинланди.

Давлатимиз раҳбарининг 2023 йил 28 фев-
ралдаги “2022–2026 йилларга мўлжалланган 
Янги Ўзбекистоннинг тараққиёт стратегия-
сини “Инсонга эътибор ва сифатли таълим 
йили”да амалга оширишга оид давлат дасту-
ри тўғрисида”ги фармонига мувофиқ, давлат 
фуқаролик хизматини замонавий стандартлар 
асосида рақамлаштириш мақсадида “Давлат 

хизматчиси” мобил иловасининг биринчи 
таҳрири ишлаб чиқилиб, амалиётга жорий 
этилди.

Ушбу илова орқали давлат хизматчилари-
га оид барча маълумотдан марказлашган ҳол-
да фойдаланиш, жумладан, вакант иш ўрин-
лари, тест синови натижалари, иш берувчи 
ташкилот билан ўзаро электрон алоқа йўлга 
қўйилди. Давлат фуқаролик хизматчисининг 
юридик ҳамда жисмоний шахслар билан иш 
фаолиятига оид муносабатларини рақамлаш-
тириш юзасидан таҳлил ўтказилди.

Маҳаллий давлат ҳокимияти органлари-
нинг фаолиятидан қониқиш даражасини ўр-
ганиш мақсадида opros.argos.uz сўровнома 
платформаси ишлаб чиқилди. Унинг ёрдами-
да мамлакатнинг барча ҳудудидаги фуқаро-
лар ўртасида 4 йўналишда 22 саволдан ибо-
рат сўровнома ўтказилди.

Сектор раҳбарлари фаолияти самарадор-
лигини баҳолашнинг кўрсаткичларидан бири 
сифатида аҳолининг қониқиш даражасини 
аниқлаш учун йилига бир марта мамлакатда-
ги барча маҳаллада истиқомат қилувчи одам-
лар орасида аноним ижтимоий сўровнома 
ўтказиш тартиби йўлга қўйилди. Шаффоф-
лик ҳамда натижаларни ҳисоблашда тезкор-
ликни таъминлаш учун opros1.argos.uz мобил 
иловаси ишлаб чиқилди ва жараён тўлиқ ра-
қамлаштирилди. Жорий йил ўтказилган сў-
ровномада мамлакат бўйича жами 123 минг-
дан ортиқ респондент қатнашди. Шундан 74 
минги эркак, 49 минги аёллардир.

Агентлик ахборот тизимларини “Рақамли 
ҳукумат” тизимининг маълумотларни қайта 
ишлаш маркази янги, замонавий ҳамда Teir 3 
сертификатига эга хавфсиз серверлари (Data 
center)га босқичма-босқич ўтказиш, хизмат 
кўрсатувчи ташкилотлар серверларидан нус-
ха кўчириб, янги серверларга жойлаштириш 
ишлари бажарилди.

Ҳозир Data марказга кўчириб ўтказилган 
барча ахборот тизимининг барқарор ишла-
шини таъминлаш юзасидан синов ўтказилиб, 
хавфсизликни таъминлаш, шахсга оид маъ-
лумотларни ҳимоялаш тизими такомиллаш-
тирилмоқда.

Агентликнинг истиқболдаги режалари 
белгилаб олинган.

Биринчидан, давлат фуқаролик хизмати 
соҳасига “Рақамли давлат фуқаролик хизмати 
платформаси” жорий этилади.

Иккинчидан, давлат фуқаролик хизмат-
чиларини қайта тайёрлаш ва малакасини 
ошириш дастурларини амалга оширишга 
мўлжалланган Ягона онлайн масофавий 
таълим платформаси ишлаб чиқилади. Унда 
давлат ва хусусий сектордаги қайта тайёрлаш 
ва малака ошириш муассасаларининг ягона 
платформаси ишга туширилади. Шунингдек, 
давлат фуқаролик хизматчиси малакасини 
ошириш миллий контент базаси яратилади.

Учинчидан, Миллий кадрлар захираси 
порталида номзодлар фаоллигини ўрганиш 
ҳамда сунъий интеллект ёрдамида номзод-
ларни танлаб олиш ва солиштириш йўлга 
қўйилади.

Тўртинчидан, давлат фуқаролик хизмат-
чилари тўғрисидаги маълумотлар учун таҳ-
лил тизимини қўллаш мақсадида BI (Business 
intelligence) таҳлил комплекси давлат фуқаро-
лик хизматига жорий этилади.

Давлат фуқаролик хизматида рақамли 
хизматнинг жорий этилиши ҳар томонлама 
манфаатли бўлиши, айниқса, коррупциянинг 
олдини олиши, турли оворагарчилик ва қо-
ғозбозликларга барҳам берилиши билан аҳа-
миятлидир.

ЗИММАГА ОЛИНГАН 
МАСЪУЛИЯТ 

Ўзбекистоннинг ўз фуқароларини 
қуролли можаролар ҳудудларидан  

инсон ҳуқуқларига риоя қилган ҳолда қайтариш 
намунаси эътирофи 

Жўраев. — Таълим, тиббий ва ижтимоий 
дастурлардан фойдаланиш имконияти таъ-
минланган. Айрим репатриантларга текин 
уй-жой, паст фоизли кредитлар, шахсий 
бизнес учун жиҳозлар берилди ҳамда иж-
тимоий ёрдам кўрсатилди. Жаҳон ҳамжа-
мияти Ўзбекистоннинг ўз фуқароларини 
можаро зоналари, шу жумладан, Ироқ ва 
Суриядан ватанига қайтариш ва реинтег-
рацияси бўйича ҳаракатларини олқишлади. 

Халқаро экспертлар фикрича, бу саъй-
ҳаракатлар болаларни жабрланувчилар си-
фатида тан олишга ҳамда болалар ва аёллар 
учун гендер масалалар инобатга олинган 
ҳамжамиятлар даражасидаги реинтеграция 
дастурлари ёрдамида уларнинг шахсий ман-
фаатларини ҳимоя қилиш зарурлигига асос-
лангани билан ниҳоятда аҳамиятлидир.

БМТ Бош Aссамблеяси 78-сессиясида 
тақдим этилган ва хорижий ҳамкорлар то-
монидан бир овоздан қўллаб-қувватланган 
мазкур ташаббус минтақавий ҳамкорликни 
институционаллаштиришнинг ноёб тажриба-
сини ифодалайди ва соҳадаги қўшма фаолият 
самарадорлигини оширишга кўмаклашади.

Ўзбекистон Президенти топшириғига 
биноан 5 марта ўтказилган “Меҳр” опера-
циялари доирасида, асосан, аёллар ва бо-
лалар Яқин Шарқдаги қуролли можаролар 
ҳудудидан юртимизга қайтарилди. Ўзга 
юртларда оғир ҳаётий даврни бошидан ўт-
казган бу инсонларга тиббий, психологик, 
моддий ва маънавий ёрдам кўрсатилмоқда. 
Ушбу  амалий ишлар Ўзбекистон фуқарола-
ри ҳамиша ўз давлати ва Конституцияси ҳи-
моясида эканидан далолат беради.

Мазкур инсонпарварлик миссияси 
Марказий Осиё давлатларининг халқаро 
ҳамжамият билан ҳамкорлиги, инсон ҳу-
қуқларини ҳимоя қилиш ва терроризмга 
қарши курашиш бўйича халқаро маж-
буриятларини бажаришга тайёрлигини 
яна бир бор кўрсатаётгани алоҳида қайд 
этилди.

Йиғилишда “Репатриантларни реабили-
тация ва реинтеграция қилишда давлат ва 
умумий ижтимоий ёндашувнинг аҳамияти”,  
“Маҳаллий жамоалар ва жамоат ташкилот-
ларининг соҳадаги ўрни” каби муҳим мавзу-
ларда секциялар ташкил этилди.

БМТ шафелигида халқаро ва минтақа-
вий ташкилотлар иштирокида Минтақавий 
экспертлар кенгашининг биринчи йиғили-
ши ўтказилаётгани Ўзбекистоннинг ушбу 
йўналишдаги сиёсати жаҳон ҳамжамияти 
томонидан эътироф этилганидан далолат 
беради.

Тадбир давомида соғлиқни сақлаш, иж-
тимоий таъминот ва таълим соҳаларида 
реабилитация ва реинтеграция масалалари 
бўйича фуқаролик жамияти ташкилотла-
ри ёндашувлари, Марказий Осиёда БМТ 
Глобал аксилтеррор стратегиясини амалга 
ошириш бўйича қўшма ҳаракатлар режа-
сининг бажарилиши, реабилитация бўйича 
кенг қамровли, мақсадли дастурларни иш-
лаб чиқиш, шунингдек, фуқаролик жамия-
тининг репатриантлар реинтеграциясидаги 
барқарор иштирокини таъминлаш масала-
лари муҳокама қилинди.

Лутфулла СУВОНОВ,
“Янги Ўзбекистон” мухбири

ИШГА КИРИШ УЧУН 
¥АЛИЯМ ТАНИШ ИЗЛАЯПСИЗМИ?

“Давлат фуқаролик хизмати тўғрисида”ги қонунга асосан 
автоматлаштирилган samaradorlik.uz ягона ахборот тизими ишлаб 
чиқилиб, амалиётга босқичма-босқич жорий этилмоқда. Давлатимиз 
раҳбарининг 2019 йил 3 октябрдаги “Ўзбекистон Республикасида 
кадрлар сиёсати ва давлат фуқаролик хизмати тизимини тубдан 
такомиллаштириш чора-тадбирлари тўғрисида”ги фармонига 
мувофиқ, давлат фуқаролик хизматчилари вакант лавозимининг 
ягона очиқ портали (vacancy.argos.uz) фаолияти йўлга қўйилди.

Меритократия – коррупция кушандаси

Пойтахтимизда қуролли можаро зоналаридан қайтганларни 
реабилитация ва реинтеграция қилиш масалалари бўйича Марказий Осиё 

минтақавий экспертлар кенгашининг биринчи йиғилиши бўлиб ўтди.

“



Етти хазинанинг бири

НИГОҲ
Экологик мезонларга устувор аҳамият қаратиш орқали 

меҳмонхона бизнеси табиат ҳимоясига ҳисса қўшиш билан бирга, 
рақобатбардошлигини ҳам таъминлай олади.

2024 йил 15 май, 93-сон
4

ТА²ЛИЛ

Глобал миқёсдаги вазият 
2023 йили глобал туризмнинг иқтисо-

диётдаги улуши 3,3 триллион долларни 
ташкил этди. Бу глобал ялпи ички маҳ-
сулотнинг 3 фоизига тенг. Шу йили хал-
қаро туризм ҳажми пандемиягача бўлган 
кўрсаткичга максимал даражада (88 фоиз) 
яқинлашгани қайд этилди. Дунё бўйи-
ча 1,3 миллиард киши саёҳат мақсадида 
сафар қилган. Мазкур рақамлар глобал 
иқтисодиётда туризмнинг ўрни ошиб бо-
раётгани, ўз навбатида, иқлимга таъсир 
доираси ҳам кенгаяётганини кўрсатади. 
Бу БМТнинг 2019 йилдаги “Туризм сек-
торида транспорт таъсиридаги СО2 таш-
ланмалари” номли ҳисоботида ҳам таъ-
кидланган.

Ҳар йили глобал миқёсда ишлаб чиқари-
ладиган CО2 (карбонат ангидрид) чиқиндиси-
нинг 5 фоизи туризм секторидаги транспорт, 
қурилиш, овқатланиш тармоғи, ер ўзлашти-
риш амалиёти ва ҳоказоларга тўғри келади. 
Ўз навбатида, бу кўрсаткичнинг 2 фоизини 
бевосита меҳмонхона бизнеси ташкил этади. 
Дунёдаги экологик барқарорликни таъмин-
лашда асосий ҳужжатлардан бири бўлган Па-
риж келишувига кўра, 2030 йилга қадар CО2 
чиқиндисини 50 фоиз, 2050 йилгача эса 100 
фоизгача қисқартириш кўзда тутилган. Кенг 
кўламли бу мақсадни рўёбга чиқаришда меҳ-
монхона сектори ҳам фаол иштирок этиши 
лозим.

Сайёра САФОЕВА,
Тошкент давлат иқтисодиёт
университети профессори

Хориж тажрибаси
Меҳмонхона фаолиятини экологик мезон-

ларга кўра ташкил этишда уч омил асосий ўрин 
тутади: давлат белгилаган регулятив чоралар, 
бозор талаби ва ижтимоий масъулият ҳисси.

Бу борада Шимолий Европа мамлакатлари 
тажрибаси эътиборга молик. Масалан, Шве-
ция муқобил энергия манбаларидан фойда-
ланишни рағбатлантиришда асосий таъсир 
воситаларидан бири сифатида солиқ сиёсати-
га таянади. Қазилма ёнилғининг сарфланган 
ҳар бир литри учун углерод солиғи ундирил-
ган ҳолда, муқобил манбадан олинган энер-
гия солиқдан озод қилинади. Яна бир чора 
сифатида “яшил сертификат” тизими жорий 
қилинган. Бунда ишлаб чиқарилган ҳар бир 
мегаватт-соат муқобил энергия учун яшил 
сертификат берилади. Энергиянинг йирик 
истеъмолчилари бўлган корхоналар иссиқ-
хона гази чиқиндисига квота олиш учун ҳам 
муқобил энергия асосида ишловчи субъект-
лардан яшил сертификат сотиб олади.

Швецияда туристик хизматларни серти-
фикатлаштириш бўйича махсус Nature’s best 
тизими мавжуд. У сайёҳлик объектлари фао-
лиятида юқори экологик стандартларга риоя 
этилишини назорат қилиб, баҳолаб боради. 
Swedish ecotourism society уюшмаси эса мамла-
кат экотуризмининг жозибадорлигини ошириш 
бўйича ҳаракатларни бажаради. Биохилма-хил-
ликни сақлаб қолиш, иқлим ўзгаришига таъсир 
қилувчи омилларни минималлаштириш, энер-
гия самарадорлиги борасида туристик объект-
лар учун тавсиялар ишлаб чиқиб, амалиётга 
татбиқ этишда ҳамкорлик қилади.

Барқарор туризм соҳасида пешқадамлардан 
бўлган Норвегияда табиат қўйнида дам олиш 
ҳар бир шахснинг ажралмас ҳуқуқи сифати-
да эътироф этилгани ҳолда мазкур жараёнда 
амал қилиниши шарт бўлган меъёрлар қонун 
билан белгилаб қўйилган. Хусусан, “Атроф-
муҳит муҳофазаси тўғрисида”ги қонунга кўра, 
табиатга зарар етказганлик учун жаримадан 
қамоқ жазосигача бўлган санкция чоралари 
қўлланади. Шунингдек, туристик объектлар 
фаолиятини ташкил этишда чиқиндиларни са-
ралаш ва утилизация қилишдан тортиб, электр 
энергиясидан фойдаланиш, кимёвий моддалар-
ни қўллаш, қурилиш материалларини танлаш, 
ҳатто таклиф қилинадиган таомномага ҳам ало-
ҳида сертификатлаш тизими жорий этилган. 
Бу сертификатлар асосида туристик объектлар 
рейтинги шакллантириб борилади.

Ёмғир сувини йиғишдан 
чиқиндини қайта ишлашгача

Давлат тартибга солишидан ташқари, 
ижтимоий масъулият ва бозор талабидан 
келиб чиққан ҳолда фаолиятини экологик 

қадриятлар асосида юритаётган меҳмон-
хоналар тобора кўпаймоқда. Масалан, 
Сингапурдаги JW Marriott меҳмонхона-
сининг ўзига хос тузилиши туфайли ҳаво 
оқими бино ичини ҳеч қандай кондицио-
нер тизимисиз салқинлатиш имконини бе-
ради. Шунингдек, иншоот архитектураси 
суғориш учун ишлатиладиган ёмғир су-
вини тўплашга мослаштирилган. Мамла-
катдаги бошқа бир меҳмонхона — Marina 
Bay Sands эса ёруғлик, иситиш тизими ва 
сув таъминоти устидан интеллектуал на-
зорат ўрнатиш орқали энергия истеъмо-
лини нақ 40 фоиз қисқартиришга муваф-
фақ бўлмоқда.

Япониянинг Kawasaki King Skyfront 
Tokyo Rei меҳмонхонаси энергия эҳтиёжи-
ни 100 фоиз чиқинди ҳисобидан қоплайди. 
Чиқиндини қайта ишлаш натижасида 82 
хонадонга етарли энергия ишлаб чиқарила-
ди. У дунёдаги илк углеродсиз меҳмонхона 
бўлиб, энергиянинг 30 фоизини пластик, 
70 фоизини эса озиқ-овқат чиқиндисидан 
олади.

Калифорниядаги Н2 меҳмонхонаси антиқа 
тажрибани йўлга қўйган. Пластик қадоқдан 
фойдаланишни чеклаш мақсадида ҳар бир 
хонада кўп марталик сув идиш қўйилган. 
Меҳмонлар уларни ҳар бир қаватда бепул 
газли ва газланмаган сув таклиф қиладиган 
шохобчалардан тўлдириб олиши мумкин.

Лондондаги Cavendish меҳмонхонаси ве-
лосипедда келган меҳмонларга бепул турар-
гоҳ хизматини таклиф қилади. Экологик тоза 
транспорт воситаларидан фойдаланадиган 
мижозлар учун эса меҳмонхона хизматларига 
50 фоиз чегирма мавжуд.

Дунё бўйлаб меҳмонхоналар тармоғига 
эга Hilton Worldwide компанияси Global Soap 

Project ташкилоти билан ҳамкорликни йўлга 
қўйган. Унга кўра, меҳмонхоналарда ортиб 
қолган совун қолдиғи қайта ишланиб, қаш-
шоқ аҳолига тарқатилади.

Калифорниядаги яна бир меҳмонхона 
Уолдорф Астория эса сувдан оқилона фой-
даланиш йўлини топган. Ювиниш мақсадида 
ишлатилган сув 1500 галлон ҳажмга эга маи-
ший сувни қайта ишлаш тизимида таркибан 
тозаланади ва ҳудуддаги ландшафтни суғо-
риш мақсадида қўлланади.

Ўзбекистон ва  
“яшил” туризм

Ўзбекистон табиат муҳофазаси маса-
ласида ўзини ҳар томонлама масъулиятли 
мамлакат сифатида намойиш этиб келмоқда. 
Президентимизнинг “2030 йилгача Ўзбекис-
тон Республикасининг “яшил” иқтисодиётга 
ўтишига қаратилган ислоҳотлар самарадор-
лигини ошириш бўйича чора-тадбирлар тўғ-
рисида”ги қарорида 2030 йилгача иссиқхона 
газлари ташланмаларини 35 фоизга қисқар-
тириш, саноатда энергия самарадорлигини 20 
фоизга кўпайтириш, иқтисодиётнинг барча 
тармоқларида сувдан фойдаланиш унумдор-
лигини ошириш, 1 миллион гектаргача май-
донда сув тежовчи суғориш технологиясини 
жорий этиш режалаштирилган. Шунингдек, 
қайта тикланувчи энергия манбаларининг 
ишлаб чиқариш қувватини 15 гигаваттга ва 
умумий электр энергиясидаги улушини 30 
фоиздан ошириш, қаттиқ маиший чиқинди-
лар қайта ишланишини 60 фоизга етказиш 
каби мақсадлар белгиланган.

Давлат яшил энергия станцияларидан 
муайян нархда энергия сотиб олиш мажбу-
риятини ўз зиммасига олгани, 2026 йилга-
ча умумий қуввати 8 минг мегаватт бўлган 
шамол ва қуёш электр станцияларини ишга 
тушириш режалаштирилгани, муқобил энер-
гиядан фойдаланганлик учун имтиёзлар жо-
рий этилаётгани эътиборга молик.

Туризмни “яшиллаштириш” масаласида 
эса Барқарор туризм миллий ассоциацияси 
ташкил қилинганини эътироф этиш лозим. 
Айниқса, жорий йил февралда БМТ Бош Ас-
самблеясида Ўзбекистон ташаббуси билан 
“2027 йил — Халқаро барқарор ва яшовчан 
туризм йили” резолюциясининг маъқуллан-

гани муҳим воқеа бўлди. Мазкур ҳужжатда 
экология, биохилма-хилликни асраш ва ат-
мосфера ифлосланишини камайтириш йўлида 
“яшил” туризмни ривожлантиришга алоҳида 
эътибор қаратилган. Бу мамлакатимизнинг 
экологик қадриятларга асосланган туризмни 
ташкил этиш борасидаги қатъиятини яна бир 
карра тасдиқлади.

Меҳмонхоналар учун жорий этил-
ган нуфузли халқаро экологик сифат  
белгиси — “Green Key” сертификатига эга 

бўлган Intercontinental меҳмонхоналар тар-
моғи Ўзбекистон бозорига кириб келганини 
соҳанинг ютуғи сифатида эътироф этиш мум-
кин. Энергия ва сув тежамкорлиги, чиқинди-
лар бошқаруви, экологик менежмент каби 
йўналишлардаги намунали фаолият учун 
бериладиган мазкур сертификатга эга меҳ-
монхонанинг Ўзбекистонда фаолият юрити-
ши маҳаллий меҳмонхоналар учун тажриба 
намунаси бўлиб хизмат қилади.

Туризмни “яшиллаштириш”га қаратилган 
саъй-ҳаракатлар натижаси ўлароқ, мамлакат-
да эко-инновацион меҳмонхоналар тажриба-
си оммалашмоқда. Биргина мисол: Андижон 
шаҳридаги “Чинор” меҳмонхонаси 88 ўринга 
эга бўлиб, тўлиқ муқобил энергия ҳисобига 
ишлайди. Бунинг учун бинонинг том қисми-
даги 180 квадрат метр майдонга қуёш панели 
ўрнатилган. Натижада бир йилда 300 минг 
киловатт электр энергияси, 240 минг куб метр 
табиий газ ресурсларини тежашга эришил-
моқда.

Экологик инновацион 
меҳмонхона қандай 
ташкил этилади?

Табиат муҳофазаси билан шуғулланувчи 
“Grean Seal” ташкилоти тадқиқотига кўра, ўр-
тача 150 хонага эга меҳмонхона бир ҳафтада 
сарфлайдиган электр энергияси 100 та хона-
донни таъминлашга етади. Хўш, экологик ме-
зонларга асосланган инновацион меҳмонхона 
қандай талабларга жавоб бериши лозим?

Меҳмонхона бизнесида яшил технология-
ларни жорий этиш борасида Жаҳон туризм 
ташкилоти (UNWTO) бир қатор тавсиялар 
ишлаб чиққан.

Экологик инновациянинг энг биринчи 
шарти муқобил энергия манбалари (қуёш, 
шамол, сув)дан фойдаланишдир. UNWTO 
таҳлилига кўра, меҳмонхона бизнеси туризм 
секторидаги энг кўп энергия сарфловчи тар-
моқдир. Бу борада Ўзбекистон шароитида 
қуёш панели мақбул ечим бўла олади.

Иккинчидан, меҳмонхонанинг ички ту-
зилмаси ёпиқ циклга — чиқиндиларни қайта 
ишлаш, иккиламчи фойдаланиш ёки тиклаш-
га асосланиши керак. Бунда органик чиқин-
диларни маҳаллий ландшафт учун ўғит сифа-
тида ишлатиш, бино қурилиши ва интерьерни 
ташкил қилишда бамбук каби экологик тоза 
материаллардан фойдаланиш сингари ечим-
ларни кўриб чиқиш мумкин.

Учинчидан, ресурслардан оқилона фой-
даланиш, яъни пластикдан воз кечган ҳолда 
қадоқсиз маҳсулотларга эътибор қаратиш, 
фаолиятда автоматлашув ва электронлашти-
ришни кучайтириш орқали қоғоз сарфини 
камайтириш даркор.

Тўртинчидан, мижозларга маҳаллий иш-
лаб чиқарилган сархил озиқ-овқат маҳсу-
лотларини таклиф қилиш зарур. Бу орқали 
егулик маҳсулотларини ташиш ва сақлашга 
доир энергия сарфини қисқартириш билан 
бирга маҳаллий иқтисодиётни рағбатланти-
риш мумкин. 

Бешинчидан, фаолиятини ташкил этишда 
маҳаллий ишчи кучи ва корхоналар хизматидан 
фойдаланиш транспорт эҳтиёжлари ва карбо-
нат ангидрид чиқиндисини камайтиради.

Бу йил учкўприклик пиллакорлар мамла-
катимизда биринчи бўлиб маррани забт этди. 
Мавсумда Учкўприк туманида 213 тоннадан 
зиёд “кумуш тола” етиштириш мақсад қилин-
ган ва ипак қурти боқиш учун 1800 дан ортиқ 
хонадон билан ички шартнома тузилган. Фер-
мер хўжаликлари ҳамда касаначилар 3556 
қути ипак қурти парвариш қилиб, сифатли ва 
мўл ҳосил олди. Туманда пилла мавсумини 
“Баҳрин” маҳалла фуқаролар йиғинида яшов-

ИПАК ҚУРТИ ЎТИН УЧУН БОҚИЛМАЙДИ

Ўқувчилик кезларимиз май 
ойи охирларида ғўза яганасида 
қатнашишдан ташқари пилла 
қурти боққан хонадонларга 
ҳашарга ҳам борардик. 
Энди эса майнинг биринчи 
ўн кунлигиданоқ пилла 
терилаётганини эшитиб, ишлар 
ҳамма жабҳада тезлашиб 
кетганига амин бўляпмиз.

чи тажрибали ва фидойи пиллакорлар Ноди-
рахон ва Фотимахон Аҳмедовалар бошлаб 
берди. Улар парваришлаган 4 қути янги нав 
ипак қурти 19 кунда пилла ўрашга киришди.

Наманганнинг Тўрақўрғон туманида ҳам 
пилла мавсуми бошланибди. “Чусткўприк” 
МФЙ фуқароси Санобар Қудратиллаева уч 
қути ипак қуртидан кўнгилдагидек ҳосил 
олди. Уни бошқа пиллакорларга ибрат қилса 
арзигулик. 

— Қарийб 10 йилдан буён ипак қурти 
боқамиз. Бу йил ҳам кенг жойда, плёнка ос-
тида парваришладик. Биринчилардан бўлиб 
теримга киришишимизга ҳам сабаб шу, асли-
да. Мутахассислар тез-тез хабар олиб турди. 
Режа бўйича уч қути уруғдан 195 кило пилла 
топширишимиз керак эди. Биз ҳосилни 244 
килога етказиб, 26 кунда 6 миллион сўм да-
ромад қилдик. Пиллакорларга қаратилаётган 
эътибордан, айниқса, иш стажи ёзилаётгани-
дан хурсандмиз, — дейди илғор пиллакор.

Ўрни келганида бир ҳақиқатни айтиш ке-
рак. Шу пайтгача пиллага тўланадиган ҳақ 
одамлар меҳнатига арзимас эди. Ўтин учун-
гина ипак қурти боққанларни ҳам эшитган-
миз. Ипакчиликни ривожлантиришга қара-

тилаётган эътибор туфайли пилланинг харид 
нархи 25 фоиз оширилгани, пиллакорлар 
даромад солиғи ва ижтимоий солиқлардан 
озод қилингани, тутзорлар учун ер солиғи-
нинг 10 фоизи тўланиши одамлар манфаат-
дорлигига хизмат қиляпти. Манфаатдорлик 
юқори жойда иш унуми ва сифати ҳам юқо-
ри бўлади.

Ҳар икки вилоятдаги чилги ҳосилни йи-
ғиб олиш жараёнида Ипакчилик ва жун са-
ноатини ривожлантириш қўмитаси, вилоят 

ҳокимлиги, “Агропилла” масъулияти чеклан-
ган жамияти масъуллари, туман ҳокимлари 
иштирок этди. Ипак қурти парваришида жон-
бозлик кўрсатаётган касаначиларга махсус 
эсдалик совғалар топширилди.

Тошкент вилояти Қуйи Чирчиқ туманида-
ги “Чақмоқ” МФЙ фуқароси Шоҳида Эрна-
зарова ҳам соҳадаги янгиланишлардан мин-
натдор. У пилла бригадири сифатида фаолият 
юритаётган турмуш ўртоғи билан 12 қути 
ипак қуртини талафотсиз парваришлади. 

Пиллакор оила яқин кунларда ҳосилни териб 
олиш арафасида.

— Бу борада 20-30 йиллик тажрибамиз 
бор. Ўғлим ҳам оиласи билан алоҳида 12 
қути ипак қурти боқди. Жами ҳисобда 24 
қути ипак қурти парваришладик. Пиллачилик 
бўйича малака ошириб келган мутахассис 
Хитойда 20-21 кунда пилла етиштирилаётга-
нини айтиб, бу тажрибани ўргатди. Ўзбекис-
тонда ҳам шу муддатда пилла териш мумкин-
лигини бугун пиллакорларимиз исботлаяпти. 

Биз давлатга бир ярим тоннага яқин пилла 
топширишни мўлжаллаб турибмиз, — дейди 
Шоҳида Эрназарова.

— Бу йил бизга берилган 16 гектар тут 
плантацияси ёнига пиллахона қуришни режа 
қилганмиз. Шунда озуқа ташишдан қутула-
миз. Баҳорда эккан янги тут кўчатларимиз-
нинг ҳаммаси кўкариб, гуркираб қолди, — 
дейди суҳбатдошимизнинг турмуш ўртоғи.

Ипак қурти яхши озиқланса, пилла сифати 
аъло бўлади. Шу йил 10 май куни давлатимиз 
раҳбари раислигида чарм ва ипак саноатини 
ривожлантириш, аҳоли бандлигини таъмин-
лаш масалалари юзасидан ўтказилган видео-
селекторда ҳам пиллачиликдаги энг долзарб 
масала озуқа экани айтилди. Бунинг учун янги 
навли ҳосилдор тут экиш зарурлиги инобатга 
олиниб, ҳокимларга янги тутзорлар ташкил 
қилиш учун 105 минг гектар ер ажратиш вази-
фаси топширилди. Бу ернинг аукцион орқали 
аҳолига берилиши, бошланғич нарх 10 фоиз 
этиб белгиланиши пиллахона ташкил этиш 
истагидагилар учун айни муддао бўлди. Банд 
бўлмаган аҳоли, жумладан, аёлларнинг мо-
номарказ ва пиллачилик кластерларида қисқа 
муддатли курсларда ўқитилиши бандликни 
таъминлашдан ташқари, соҳада ипакчилик 
илмини эгаллаган етук кадрлар сафи кенгайи-
шига хизмат қилади. Зеро, ҳеч қачон меҳнату 
машаққатдан қочмаган халқимиз ҳар ишнинг 
ҳадисини олишга интилиб яшайди. Пилла-
корларимиз бир йилда уч марта пилла етиш-
тираётгани ҳам соҳа аллақачон янги босқичга 
ўтганининг амалдаги тасдиғидир.

Муножат МЎМИНОВА,
“Янги Ўзбекистон” мухбири

ТУРИЗМНИ 
“ЯШИЛЛАШТИРИШ”

Бу нима учун керак ва қандай бажарилади?
Олтинчидан, самарали инфратузилма 

ҳисобига сув сарфини минималлаштириш 
лозим. Бунинг учун ювиниш хоналарини жи-
ҳозлашда сув сарфини автоматик назорат қи-
ладиган, кучли босим ҳисобига камроқ сув 
ишлатиш имконини берадиган сантехника во-
ситаларидан фойдаланиш талаб этилади. Шу 
билан бир қаторда, ичимлик сув айланишини 
таъминлаш, ёмғир суви тўплаш, тупроқ нам-
лигини оширувчи ўсимликларни парвариш-
лаш, хоналарни безашда қийин тикланувчи 
материаллардан кўра хонаки ўсимликларга 
кўпроқ эътибор қаратиш лозим.

Еттинчидан, экологик тоза транспорт таъ-
минотини йўлга қўйиш керак. Шу мақсадда 
электромобилга эга мижозлар учун қувват-
лаш станциялари ташкил этиш, велосипед, 
скутер ёки электромобиль каби эконейтрал 
воситалар ижарасини йўлга қўйиш самарали 
ечим бўла олади.

Эко-инновацион меҳмонхонани ташкил 
этишда ZEB (zero-energy building — энергия 
сарфи нолга тенг бўлган бино) тамойили ҳам 
муҳим. Қурилишда тобора оммалашиб бо-
раётган бу тамойилга кўра, бино ўз жойида 
йил давомида тикланувчи манбалардан фой-
даланиб, энергия ишлаб чиқариш ва истеъ-
мол қилишни назарда тутган ҳолда лойиҳа-
лаштирилади. Ишлаб чиқариладиган энергия 
миқдори сарфланадиган энергия миқдорига 
тенг ёки кўпроқ бўлса, бу энергия сарфи нол-
га тенг бино ҳисобланади.

Шунингдек, экология фаоллари, муҳофаза 
қилувчи ташкилотлар меҳмонхоналарнинг 
мижозлар билан мулоқотдаги имкониятидан 
фойдаланган ҳолда ресурсларни оқилона 
ишлатиш (масалан, ювиниш хонасида сувни 
тежаш ҳақидаги кичик эслатма), табиат қўй-
нида атрофга зарар етказмаган ҳолда ҳордиқ 
чиқаришга рағбатлантириш (фойдаланилган 
пластик идишларни қайта ишлов учун олиб 
келиб топширган мижозларга бонус тақдим 
этиш) каби тарғибот ҳаракатларини йўлга қў-
йишни ҳам тавсия қилади.

Бизнес эгалари учун 
манфаатли

Ҳисоб-китобларга кўра, энергиятежамкор 
технологиялар электрга эҳтиёжни 10 фоиз-
дан 40 фоизгача тежаш имконини беради. 
Шунингдек, замонавий сантехника ва сув 
тозалаш тизимлари сув сарфини 20-30 фоиз-
га камайтириши мумкин. Бу эса харажатлар 
қисқаришини ифодалайди.

Қолаверса, экологик мезонларга устувор 
аҳамият қаратиш орқали меҳмонхона бизнеси 
табиат ҳимоясига ҳисса қўшиш билан бирга, 
рақобатбардошлигини ҳам таъминлай олади.

Booking.com маълумотига кўра, дунё бўйи-
ча сайёҳларнинг 73 фоизи саёҳатни режалаш-
тиришда меҳмонхонанинг экологик мезонлар-
га мувофиқлик даражасини инобатга олади. 
Демак, экология муҳофазаси бутун дунёда 
қадрият ўлароқ тобора оммалашиб бормоқда. 
Экологик инновацион меҳмонхоналар, таъбир 
жоиз бўлса, урфга кириб бораётганини ҳисоб-
га олсак, яшил технологиялар меҳмонхоналар 
рейтингини яхшилаш, инновацион ва ижти-
моий масъулиятли объект сифатидаги жозиба-
дорлигини оширишни кафолатлайди.

Статистика агентлиги маълумотига кўра, ўтган йили 
Ўзбекистонга 6,6 миллион чет эллик сайёҳ келган. Бу 2022 
йилга нисбатан 1,4 миллион кўп, дегани. Шу рақамдан ҳам 
мамлакатимизнинг жозибадорлигини ошириш, иқтисодий 
салоҳиятини юксалтиришда туризмнинг аҳамияти йил сайин 
ошиб бораётгани яққол кўринади. Шу боис, туризм тармоғини 
халқаро стандартларга мос равишда изчил ислоҳ қилиш замон 
талабидир. Бунинг асосий шартларидан бири эса сайёҳликни 
“яшиллаштириш” – экологик тоза технологияларга ўтиш.

Оила эса ватаннинг кичик кўриниши. Токи оила тинч ва 

фаровон, зиёли ва кенг  дунёқарашли, мулоҳазакор бўларкан, ватан ҳам 
шундай кўринишга кўчади. 

2024 йил 15 май, 93-сон

Бошланиши 1-бетда

Бу борада, аввало, янги таҳрирдаги 
 Ўзбекистон Республикаси Конституцияси-
нинг 76-моддасида “Оила жамиятнинг асо-
сий бўғинидир ҳамда у жамият ва давлат 
муҳофазасидадир. Никоҳ Ўзбекистон хал-
қининг анъанавий оилавий қадриятларига, 
никоҳланувчиларнинг ихтиёрий розилигига 
ва тенг ҳуқуқлилигига асосланади. Давлат 
оиланинг тўлақонли ривожланиши учун иж-
тимоий, иқтисодий, ҳуқуқий ва бошқа шарт-
шароитлар яратади” деб мустаҳкамлаб қў-
йилганини алоҳида эътироф этиш жоиз.

Давлатимиз раҳбарининг 2018 йил 27 июн-
даги “Ўзбекистон Республикасида оила инс-
титутини мустаҳкамлаш концепциясини тас-
диқлаш тўғрисида”ги қарорига мувофиқ, 2019 
йилдан эътиборан мамлакатимизда ҳар йили 
15 май — Халқаро оила куни сифатида кенг 
нишонланаётгани ҳам фикримиз тасдиғидир.

Бундан ташқари, оиладаги муносабатлар-
нинг қонунчилик асосларини мустаҳкамлаш, 
ота, она ва фарзандлар ҳуқуқларини ҳимоя 
қилиш, кўмакка муҳтож оилаларни моддий 
ва маънавий қўллаб-қувватлаш, ибратли 
 оилаларни рағбатлантириш, оилада учраши 
мумкин бўлган зўравонликларга барҳам бе-
риш, гендер тенгликни таъминлаш борасида 
тизимли ишлар амалга оширилмоқда.

Шу ўринда айни йўналишга доир айрим 
рақамларни келтириб ўтсак. Аҳолига муно-
сиб турмуш шароити яратиш мақсадида тўрт 
йил олдин ипотека тизимининг бозор тамо-
йилларига асосланган янги тартиби жорий 
қилиниб, ўтган даврда 100 триллион сўм 
маблағ ҳисобига ҳудудларда 6 мингта кўп 
қаватли уй барпо этилди. Бошқача айтганда, 

Бундан узоқ бўлмаган йилларда ҳам Сур-
хонтоғ этагидаги қишлоқларда умргузарон-
лик қилиб келаётган чорвадор тоғликлар 
эрта баҳордан кўч-кўронини ортиб, овулга 
кўчиб чиқиб кетарди. Овул кўкламда тўрт-
беш чоғли чорвадор оила анча йиллардан 
буён қўни-қўшни бўлиб яшаб келаётган Бу-
лунғурдарёнинг юқори оқимида жойлашган 
ялангликда эди. Бу оилалар азал-азалдан 
чорванинг изидан юргани боис, шу ҳудуд-
лардан қўним топган. Овулда ўтовлар ти-
килар, баҳор ва ёз ойлари истиқомат қили-
нарди. Кеч кузга бориб эса оилалар қишлов 
учун қишлоққа эниб келарди. 

Дўппидеккина қишлоқда аниқ бирор 
манзил сўралса, ўтов тикилган жой ино-
батга олиниб, “Сафарнинг юрти” ёки “Гу-
лумнинг юрти бор-ку, ана ўша ерда!” дея 
жавоб берилар, қишда ўтовлар йиғишти-
рилиб, кўчиб кетилса ҳам шу ном ва шу 
жой қоларди. 

Бу ҳолат Сурхондарё томонларда ҳамон 
бор. Дарё ёқасида бир оиланинг ўтови — 
юрти бўларди. У жой Алмосбойнинг юрти 
деб аталарди. 

— Ай-ҳо, Алмосбойнинг юрти  обод  бў-
либди. Болалари сув чиқарибди. Дов-дарахт 
экибди. Дунё ўлмаганники экан-да. Уруш 
очарчилигидан тирик қолиб, оила кунини 
кўриб кетди, эл-юрт қилди, ўзини эплаб, ке-
йин кўпга қўшилди. Хонадон бўлди, авлод 
бўлди, — дерди боболар. 

Қишлоқдами, овулдами кимнингдир уйи 
эгасиз ёки қаровсиз қолса, одамлар гап қи-
ларди: “Фалончининг юрти ҳувиллаб, оиласи 
чироғи ўчиб қолди”. 

Бу эса тоғликлар орасидаги ўша инсон-
нинг оиласи, яқинлари учун энг катта субут-
сизлик саналади. Ҳар бир инсоннинг қалбида 
ватанининг жажжи қиёфаси яшайди, деганди 
мутафаккирлардан бири. 

ЯШНАТСАНГ – ЯШАЙДИ, 
¯АРАМАСАНГ – ¯УРИЙДИ

250 минг оила янги бошпанали бўлди. Да-
ромади юқори бўлмаган 45 мингта оилага 
бошланғич бадал ва фоиз тўлови учун 2,4 
триллион сўмлик субсидиялар берилди.

Биргина ўтган йили мамлакатимиз бўйи-
ча 85 мингта хонадон қурилиб, 17 триллион 
сўмлик ипотека кредитлари ажратилди. Аҳо-
ли сонининг ўсишини инобатга олиб, жорий 
йилги дастур доирасида 100 мингта уй-жой 
қуриш режалаштирилган.

Жорий йилда оилавий тадбиркорлик ва 
ўзини ўзи банд қилиш дастурлари доирасида 
50 мингдан зиёд юртдошимизга Бизнесни ри-
вожлантириш банки орқали зарур молиявий 
ва моддий ёрдам кўрсатилиши, жумладан, 
уларга гаров талабисиз 100 миллион сўмлик 
имтиёзли кредитлар ажратилиши, ўрта биз-
нес вакилларига эса 1,5 миллиард сўмгача 
бўлган имтиёзли кредитлар 7 йил муддатга 
берилиши, умуман олганда, барча турдаги 
тадбиркорлик дастурлари доирасида 2 мил-
лионга яқин аҳолига молиявий кўмак кўр-
сатилиши белгилангани ҳам оилаларни ҳар 
томонлама қўллаб-қувватлаш борасидаги 
ишларнинг ёрқин ифодасидир.

* * *
Одатда кўп айтилган ва ёзилган шун-

дай мавзу, муаммолар ҳақида сўз юритилса, 
“Оббо, яна ўша масалами”, дея мийиғида 
кулгувчи ва бу борада ўзини анча ақлли ҳи-
собловчи сабрсизлар оз эмас. Улар масалага 
беписандлик билан “шунчаки маиший мавзу” 
деб қарашдан ташқари бу ҳақда сўз юритиш, 
ёзиш, муҳокама қилишни ортиқча нарса деб 
ҳисоблайди ҳам. Аслида эса... 

Бу мавзу эсга олинганда ҳар бир киши 
 оиласининг бугунги ҳолати, фарзандларининг 
қандай шаклланиб бораётгани, улар билан 
боғлиқ қувонч ва ташвишлар, муаммолар, 
келажаги ҳақида ўйласа, мавзуга беписанд 
қарашлар ва истеҳзо буткул йўқолар, эҳтимол.   
Ҳатто сўз айтиш истаги пайдо бўлар ҳам.

Албатта, оила икки шахс ўртасидаги шах-
сий муносабатлар туфайли барпо бўлади. 
Сўнг ирмоқлар қўшилиб дарё бўлгани каби 
улар ҳам элни, юртни ташкил қилади. Шу 
маънода, оила ҳаётнинг абадийлигини, ав-
лодлар давомийлигини таъминлайдиган, му-
қаддас урф-одатларимизни асраб-авайлайди-
ган ва фарзандларимиз ахлоқи, маънавияти 
шаклланишида энг кучли таъсир кўрсатади-
ган манба, дея тавсифланган. 

— Дунё ўзбек халқини танигандан сўнг 
бизнинг ўзлари билмаган қирраларимиз-
ни, аниқроғи, оила институтимизни кашф  
этди, — дея фикр билдиради психолог Зебуни-
со Аҳмедова. — Биздаги оила институти, яъни 

бу борадаги қарашларимиз, тушунчаларимиз 
мажмуи асрлар давомида шаклланган, сайқал 
топган. Бунинг асоси — оила муқаддаслиги. 
Ҳар бир инсон ғурурини, шарафини, имкония-
тини, ор-номусини оила билан боғлайди. У бу 
тушунчаларни қаттиқ тутишга ҳаракат қила-
ди. Қайсидир жамиятда оилаларда ғурур, ман-
фаат, бирдамлик туйғулари қанчалик ўрин ол-
ган, билмадим-у, аммо бизда улар мустаҳкам. 
Жамиятимиз, халқимизнинг кучи ҳам шунда. 
Оилавий келишмовчилик, ажрашишларга кел-
сак, булар бутун дунёда бор. Лекин бу маса-
лага табиий ҳол деб хотиржам қарашимизни 
билдирмайди. Биз мавжуд келишмовчилик, 
ажрашишларни оила борасидаги қадриятла-
римиз, қарашларимиз ёрдамида ҳал этишга 
ҳаракат қилишимиз керак. Оилага қарашла-
римиз ўлмас қадриятларга уйғунлашгани ҳеч 
ким тортиб ололмайдиган кучдир. Фақат уни 
унутмаслигимиз, ривожлантиришимиз, янада 
мустаҳкамлашга интилишимиз ҳар биримиз-
нинг бурчимиздир. 

Абдурауф Фитрат “Ҳар бир миллатнинг 
саодати ва иззати, албатта, шу халқнинг 
маънавий-руҳий қудрати, ички интизоми, 
тотувлигига боғлиқ. Қаерда оила муноса-
бати кучли интизомга таянса, мамлакат ва 
миллат ҳам шунча кучли ва муаззам бўлади”, 
дейди. Бу сўзлар оиланинг катта ижтимоий 
аҳамият касб этишини англатади. Шу жиҳат-
дан  оилалар мамлакат, миллат турмуш тарзи, 
маънавияти билан бирга муаммоларини ҳам 

акс эттиради.  Маънавият ва маъри-
фатсиз оила ўзани эса бошқа томонга 
бурилиб кетиши шубҳасиз. Бундай ҳо-
латда уни тўғри йўлга солиш учун бир 
умр ҳам етмас.  

Мукаммал шахс ёки идеал оила ҳақи-
да қатъий қоида, тавсиф ҳам йўқ. Шу боис, 
мавзуга оид бирор кўрсатма ёхуд адабиётлар-
дан мисоллар келтириш ниятида эмасмиз. 
Фақат тадқиқотчилар маълумотлари асосида 
оилаларимиз муаммоларига назар ташлаш ва  
бу борада фикр-мулоҳазаларимизни билди-
риб ўтмоқчимиз. 

Оилавий муаммолар кўпроқ яшаш ша-
роити, ундаги муҳит, моддий таъминот ва 
эр-хотин ўртасидаги муносабатдан келиб 
чиқишига урғу беришади. Улар қаторида энг 
кўп қайнона-келин келишмовчилиги ҳақида-
ги фикр-мулоҳазаларни эса мутафаккир Аҳ-
мад Донишнинг “Наводир ул-вақое” (“Нодир 
воқеалар”) асаридан ҳақиқат ва беғараз ҳажв 
уйғунлашган қуйидаги парчани келтириш 
билан чекланамиз: “Қайнона-келин низолари 
бундан олдинги оилаларда ҳам бўлган, ҳозир 
ҳам бор ва бундан кейин ҳам бўлади. Улар 
доим уришаверади. Улар нима учун уриша-
ди? Чунки нима учун уришаётганликларини 
ўзлари ҳам билмайди”.   

Оилани катта қадрият, дедик. Афсуски, 
кўплаб қадриятлар, анъаналар  йиллар сил-
силасида ўзгариб кетаркан. Йиллар силсила-
си эса шунчаки вақтлар ўтиши эмас, муайян 

давр давомида қарашларимиз, муносабатла-
римизга таъсир кўрсатувчи омиллар бўлса 
керак. 

Асримиз бошларига келиб, дунё мамла-
катларида ижтимоий ўзгаришлар сабабли 
оилаларда муаммолар саноғи ва туси — 
 оилавий ажралишлар, зўравонлик,  хиёнат, 
оғма  хулқ-атвор ва ҳоказолар кўпайди. Оғма 
хулқ-атвор илмий тилда “девиант”, дейилади. 
У жамиятда ўрнатилган ахлоқ меъёрларига 
мос келмайдиган фаолият ёки хатти-ҳаракат, 
ижтимоий ҳодиса саналади.

Яқин пайтларгача кимларгадир бахт, биз 
учун эса оддий бурч бўлган оилавий қадрият-
лар билан боғлиқ тушунчалар ҳозир ёшлар 
кўнглидан қандай кўринишда жой олган, деб 
ўйлаб қоламиз. Руҳиятимиздаги айрим сал-
бий ўзгаришлар қачон ва қандай юз бергани-
ни англамай қоляпмизми? 

— Ёшлар характери, қарашлари, бош-
қаларга муносабати, интилишлари ўзгариб 
бориши аввалдан бор жиҳат, — деганди 
зиёли отахонлардан бири. — Улар ҳам сиз 
билан биз яшаётган жамиятда, муҳитда ту-
ғилиб вояга етяпти. Биз ҳаммамиз ўзгариб 
борамиз. Бугунги кун қачонлардир келажак 
бўлган. Ана шу авлодлар ҳаёти оралиғида 
таълим-тарбияда, жамиятимиз шакллани-
шида қандайдир камчилик, хатоликларга 
йўл қўйгандирмиз. Бугун яшаш учун, ўқиш 
учун қулайликлар кўп, лекин улардан тўғри 

фойдаланишга ёшларнинг вақти йўқдек. 
Телефонни титкилаш учун эса доим вақт 

топади. Унақалар ҳақида “Бир қарасанг, 
билими кўп, разм солсанг, соғлом 
фикри йўқ” дегинг келади. Худди 
дори-дармон кўп-у, саломатликни 
асраш қийин, дегандек гап.  Лекин 
хорижда ўқиган, ўқиётган, спорту 
санъатда, тадбиркорликда, оиласи-
га муносабатда тенгдошлари ибрат 
олса арзигулик  ёшлар, бунинг учун 
кўнгиллари хотиржам ва фахрла-
наётган ота-оналар оз эмас. Мат-
буотда ҳам, ижтимоий тармоқларда 

ҳам шулар ҳақида тарғиб қилиш ке-
рак. Ахборот асрида тарбияга вақти 

бўлмаётган ота-оналарнинг телефондан 
тарбия олаётган невараю болалари ҳам 

кўрсин шуларни... Ота-оналар уларга турли 
тармоқлардаги маънисиз, бемаза нарсаларни 
кўраверса, маънавий даражаси, савияси  ҳам 
ўшанга тенглашиб қолишини айтиб туриши 
керакмикан?..    

 
* * *

Бирор киши тўғрисида сўзлаганда, ишга 
олинаётганда, табрикларда ҳам, албатта, 
 оиласи ҳақида фикр билдириб ўтамиз. Ҳа-
вас қилгулик ажойиб оиласи бор, деган таъ-
риф унинг барча фазилатларига янада кўрк 
беради. Ҳатто қаттиқ танқид қилинаётган 
одамга нисбатан “гулдек оиланг бўлса” деган 
сўз унинг шахси “қулашидан” асраб қолади.  
Яъни унинг битта бўлса ҳам мустаҳкам яхши 
томони оила сифатида юзага чиқади.  Яхши 
оила инсонни ҳар доим, ҳар қачон ва ҳар ерда 
асрай оладиган буюк куч. Файласуф олим-
лардан бири бундай фикр айтган экан: “Оила 
мен учун асосийгина нарса эмас... У мен 
учун яхлит, асосийга ёки иккинчи даражали-
га бўлинмайдиган бутунлик. Оила — ҳаётим, 
тақдирим, келажагим”. 

БМТ Бош Ассамблеясининг 1993 йил 20 сентябрдаги 
Халқаро оила йили тўғрисидаги резолюциясига мувофиқ, 
1994 йилдан бошлаб 15 май – Халқаро оила куни 
сифатида нишонланади. Халқимизда эса оила азалдан 
муқаддас даргоҳ сифатида эъзозланган, бу қўрғонга завол 
етмаслиги учун асраб-авайланган. Зеро, оилани бошқариш, 
фарзандларни халққа, ватанга муносиб авлод қилиб 
етиштириш масъулиятли вазифа сифатида қаралган. 

Оила эса ватаннинг кичик кўриниши. 
Токи оила тинч ва фаровон, зиёли ва кенг 
 дунёқарашли, мулоҳазакор бўларкан, ватан 
ҳам шундай кўринишга кўчади. 

Қуш уясида кўрганини қилади

Сариосиёлик таниқли боғбон Носирхон 
ота Тўрақуловни кўпчилик яхши танийди. 
Ишнинг кўзини биладиган, уқувли, оқсоқол 
фермерлардан. Отахон бош бўлиб келаётган 
“Боғу бўстон” фермер хўжалиги аъзолари-
нинг қиру адирликдан иборат қақроқ, қаров-
сиз ерларда барпо этган боғ-роғларини бу-
гунги кунда мўъжиза, дейиш мумкин. 

У айнан қақраб ётган тошлоқ ерни танлаб, 
аёли ва фарзандлари билан боғ бунёд этиш-
га киришганида айримлар “Сувсиз ерда боғ 
бўларканми?” дея  кулди. Лалми ерга кетмон 
ураётган Носирхон ота бошини кўтариб:

— Оила бир боғдек гап: яшнатсанг — 
яшайди, қарамасанг — қурийди, — деганди.  

Отахон обиҳаётсиз қир-адирни улкан 
тажриба майдонига айлантирди. Кўчатлар-
ни қадашдан бир йил олдин фарзандларига 
хандақлар қаздириб, уни қор ва ёмғир суви-
га тўйинтирди. Яхши етилган ерга энг сара 
навли кўчатлар ўтқазди. Ниҳоллар бехато 
унди. Ёзнинг чилласида сув ташиб, уларни 

 томчилатиб суғорди. Бугун бу ерни  жаннатга 
менгзаш мумкин. 

Умрининг тўқсонинчи довонидан ўтган 
Носирхон отанинг хонадони — оиласи ҳам 
бир қишлоқдек гўё. 

Оилада Носирхон отанинг сабоғини ол-
ган фарзандлари ҳам боғлар даромадидан 
фақат ўз фаровонлигини кўзламайди. Доимо 

хайрли ишларга сарфлайди. Хусусан, боғбон 
кўмаги билан тумандаги Зарчоб қишлоғидан 
оқиб ўтувчи Тўпаланг дарёси устида 33 метр-
ли темир-бетон кўприк бунёд этилди. Тоқчи 
қишлоғида 120 ўринли мактаб қурилди. Бун-
дай мисолларни кўплаб келтириш мумкин. 
Носирхон ота умрини авлодларга ўзидан 
гўзал мевазор боғлар қолдиришга, эл учун 
эзгу ишлар қилишга бағишлаяпти. Ибратли 
меҳнати ва ҳаёти орқали эл назарига тушган 

табаррук  отахон  бир  неча бор давлатимиз 
томонидан муносиб тақдирланди. 

Эҳтиёжманд, ижтимоий ҳимояга муҳтож 
оилаларнинг фарзандларидан  бир  нечтаси-
нинг суннат тўйлари ҳам ўтказилди. 

— Меҳнатинг билан шу юрт равнақига 
ҳисса қўшишдан, эл корига ярашдан ҳам 
ортиқроқ бахт борми дунёда?! Аслида, 

 инсон умрининг мазмуни айнан шу. Тоқчи, 
Газарак, Кичиккўл қишлоқларига табиий 
газ ўтказиш, Гулшан, Қулмозор маҳаллала-
рини тоза ичимлик сув билан таъминлаш, 
қишлоқ йўлларини ободонлаштиришга ҳо-
мийлик қилди. Бугунгидек хайрли сайил-
лар ташкил этяптики, отанинг бу ғайрати 
биз, ижодкорларга ҳам илҳом бахш этаё-
тир. Қуш уясида кўрганини қиларкан-да. 
Фарзандлари ҳам меҳнаткаш, боғ яратишга 
иштиёқманд, қўли очиқ ва ташаббускор, — 
дейди сариосиёлик матбуот фахрийси Аб-
дураим Раҳмонов. 

Сабр ва машаққат 
куч берди

Каромат момо Эшқобилова умрининг ет-
мишинчи довонига чиққан, Деҳқонободнинг 
олис қишлоғида ҳаётининг яхши ва рутубат-
ли кунларини ўтказган оддий, кекса онахон. 
Ўрадарё ёқалаб бир-бирига уланиб кетган 
ўнлаб қишлоқда, хусусан, унинг Бойқўрғон 
қишлоғида тонг отади — ҳаёт қайнайди, 
кун ботади — ҳаётдан мамнунлик ҳиссини 
туясиз. Аёл боши, қўрқоқ кўз ва ботир қўли 
билан бунёд этган боғ, яратган гулзори ҳамда 
ҳаёт давомчиларини тонгда ва шомда қуёш 
янглиғ кузатиб, кўриб, хурсанд бўлишдан, 
умуман, тирикликдан ортиқ бахт борми мо-
мода?! 

Ўзбек оиласи ҳаётида нонушта вақти 
муҳим ўрин тутади. Бу вақтда кун давоми-
да қилинадиган ишларга, вазифаларга, эзгу 
амалларга оилабоши томонидан тамал тоши 
қўйилади. Эллик йилдирки, оиласида шун-
дай бўлган. Аввалига хокисор турмуш ўрто-
ғи оилабоши эди. Бундан йигирма икки йил 
муқаддам у дунёни тарк этганидан сўнг эр-
талабки бу фурсат ҳамонки оғир ва залворли 
кечади. Ҳам ота, ҳам она бўлиб 8 фарзандни 
ўқитиб, камолга етказди. Уларни турли то-
монга учирма қилди.  

Турмуш ўртоғи билан Самарқанддаги тиб-
биёт техникумида танишуви билан эрининг 
ярмига айланиб, бу бегона жойлар ҳам унинг 
учун ватанга эврилди. Ҳаёт китобидаги ке-
йинги ярим асрлик битиклар шу қишлоқдаги 
воқеликлардан бунёд бўлган. 

Дарё ёқасидаги Бойқўрғон қишлоғи кўз 
ўнгида бунёд этилди. Атрофдаги турли қиш-
лоқлардан дарё ёқасига кўчиб келганлар 

ҳисобидан аввал овул, кейин қишлоқ пайдо 
бўлди. Тиббиёт техникумини тугатгани сабаб 
туман марказидан анча олисдаги қишлоқ — 
Бойқўрғонда керакли инсонга айланди. Ўша 
пайтларда ой-куни яқин, ҳомиладор аёллар 
аксарияти фарзандини ўз уйида дунёга кел-
тирарди ва оғир шароит тақозоси бунга маж-
бур этарди. 

Қишнинг изғирин ва ёзнинг жазирама 
кунларида ҳам, куннинг қай палласи бўлма-
син, кўпинча яёв, баъзан от-уловда ёрдамга 
шошарди. 

Бугун Бойқўрғонда яшовчи ўнлаб-юзлаб 
ўрта ва ёш авлод вакиллари уни “эна”, дейи-
шади. Бундан биладики, улар дунёга келиши-
да доялик қилган. 

Ўтган асрнинг тўқсонинчи йиллари бош-
ларида маҳалла фуқаролар йиғинида хо-
тин-қизлар масъули бўлди. Шу жойда қиш-
лоқдошлари “Анзират хола”, деб от қўйди. 
Ўша пайтларда “Суюнчи” фильми яратилиб, 
анчагина машҳур бўлганди, унинг қаҳрамо-
нини шу кишига менгзашди. Шу ерда Анзи-
рат хола Анзират момога айланди. Кейинги 
йигирма йиллик умри маҳалла кайвониси 
бўлиб, эл-юрт дарди, ташвиши билан бирга 
ўтди.  

Бу куч унга қаердан келди? Турмуш ўр-
тоғи дунёни эрта тарк этди. Етти ўғил ва 
бир қизнинг тақдири, уларни улғайтириш, 
ўқитиш, уйли-жойли қилиш, уйлантириш ва 
турмушга бериш ўзига қолиб кетди. Сабрлар 
кучли қилди, машаққатлар кучли қилди, йи-
ғилар кучли қилди, дашномлар кучли қилди. 
Бу дунё ўлмаганники экан, биродар!  Ҳалол 
меҳнат ва ризқ, тинимсиз меҳнат, яхшилик, 
яхши ният ва умидлар уни ва фарзандларини 
улғайтирди, камолга етказди, барчасини олий 
маълумотли, уйли-жойли  қилди. 

“Шомдан сўнг тун келар, тундан сўнг, 
шубҳасиз, тонг. Қайғу ва ғамдан сўнг қувонч, 
албатта, келади. Инсоннинг йўли ҳам, давлат 
ва жамиятнинг, тарихнинг йўли ҳам шу”, дей-
ди онахон.

Буюк Ўзбекистонимизнинг ҳам йўли шу! 
Оилалар боши, кайвонилар дуоси кишини 
камолга элтади. Кўнглингизда шукрона бўл-
синки, бу сизнинг юзингизга, йўлингизга, ал-
батта, кўчгай!

Сарвар ТЎРАЕВ, 
“Янги Ўзбекистон” мухбири

Рустам БОЙТЎРА, 
журналист

¥еч ким тортиб 
ололмайдиган куч

“Оила мен учун асосийгина нарса эмас... У мен учун 
яхлит, асосийга ёки иккинчи даражалига бўлинмайдиган 
бутунлик. Оила – ҳаётим, тақдирим, келажагим”.

“

“

Аҳолига муносиб турмуш 
шароити яратиш мақсадида 

тўрт йил олдин ипотека 
тизимининг бозор тамойилларига 

асосланган янги тартиби жорий қилиниб, 
ўтган даврда 100 триллион сўм маблағ 

ҳисобига ҳудудларда 6 мингта кўп қаватли 
уй барпо этилди. Бошқача айтганда, 

250 минг оила янги бошпанали бўлди. 
Даромади юқори бўлмаган 45 мингта 

оилага бошланғич бадал ва фоиз 
тўлови учун 2,4 триллион 

сўмлик субсидиялар 
берилди.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1627.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Сардор Толлибоев
Мусаҳҳиҳ: Насиба Абдуллаева
Дизайнер: Хуршид Абдуллаев

Халқимиз маънавий онгини ўстиришда, маданиятини 
юксалтиришда, айниқса, ёшларнинг таълим олиши ва етук инсон бўлиб 

улғайишида кутубхонанинг аҳамияти беқиёс. 6 МАЪНАВИЯТ
2024 йил 15 май, 93-сон

“Жаҳон маданияти рейтинги индекси” (The 
World Culture Score Index) бутун дунё бўйлаб 
одамларнинг ўқишга сарфлаган ҳафталик вақ-
ти давомийлигини аниқлаш мақсадида глобал 
тадқиқот ўтказди. 2023 йил натижалари тақ-
дим этилган рўйхатда кучли учликни Ҳиндис-
тон, Таиланд ва Хитой эгаллаган. 

Бир танишим ҳикоя қилади: “Қўшним од-
дий ишчи. Эртадан кечгача иш билан банд. 
Кечқурун ҳориб, чарчаб қайтади. Шунга қара-
май, китоб ўқийди. Бир куни ундан ҳоли бўл-
маса ҳам нега китоб ўқийверишини сўрадим. 
“Ҳа, жуда чарчайман. Иссиқни иссиқ, совуқни 
совуқ демай ишлайман, қора терга тушаман, 
бироқ китоб ўқишни канда қилмайман. Чунки 
китоб — энг катта тарбиячи. Фарзандларим 

Совет давлати ўзининг биринчи концлагери 
учун жойни Шимолий муз океанига туташ Со-
ловец оролларидан танлаганди. Бу ердан қочиб 
кетиш ҳам, тирик қайтиб келиш ҳам амpи маҳол 
эди. Ўрта Осиёдан Соловец оролларига бориб 
қолган аксар маҳбуслар биринчи йилнинг ўзи-
даёқ совуқдан қирилиб кетган.

Боту бундан 120 йил илгари, 1904 йил май 
ойида Тошкентда дунёга келган. Шоирни яхши 
билган замондошларидан бири Лазиз Азиззо-
да бундай ёзади: “Боту бўзчи оиласида дунёга 
келган. Отаси Маҳсуд Ҳодиев катта илм эгаси 
бўлмаса-да, улкан касб соҳиби эди. Тараққий-
парвар ёшлар ва олимлар билан доимо муно-
сабатда бўлиб, ҳамиша газета-журналларни 
қўлидан қўймасди. Саррожлик касбини ҳам 
яхши биларди”. 

— Шоирнинг онаси Тўхта опа ақлли, сез-
гир, раҳмдил ва меҳрибон аёл эди, — дейди 
Боту ижоди тадқиқотчиларидан бири Бобохон 
Шарипов. — Бу мунис аёл кўпгина ўзбек халқ 
эртакларини, қўшиқларини билар ва уларни 
фарзандларига таъсирчан қилиб айтиб берарди. 
У ўткир зеҳни билан алоҳида ажралиб туради-
ган тўнғич фарзанди Маҳмудда шу тариқа она 
тилига, халқ поэзиясига, халқ ижодиётига катта 
муҳаббат уйғотди.

Маҳмуд олти ёшида эски мактабга бориб, 
хат-савод чиқарди. Сўнг отаси Маҳсуд ака замо-
насининг шайхонтоҳурлик илғор кишиларига 
яқин бўлгани учун тўнғич фарзандини рус-ту-
зем мактабига ўқишга берди. Боту русчага ун-
ча-мунча тушунадиган, рус тилида чиқадиган 
“Самарқанд” сингари газеталарни бинойидек 
ўқийдиган бўлди. 

Боту 1918 йилда “Ватан” мактабида Саид Аҳ-
рорий ташаббуси билан ташкил этилган “Изчи” 

Она тилимиз жонкуяри, ёш авлодни ватанпарварлик, 
фидойилик, юртга садоқат руҳида тарбиялаш ҳамда ватан 
ҳурлиги ва озодлигини кўзлаган жадид боболаримиздан 
бири Боту тахаллуси билан ижод қилган Маҳмуд Ҳодиев эди. 
У йигирма олти ёшида “аксилинқилобчи”, “халқ душмани” 
ва “миллатчи” сифатида қамоққа олиниб, ўн йиллик жазо 
муддатини ўташ учун дастлаб Соловец оролларига юборилди, 
сўнгра 1938 йил 9 майда Москвада отиб ташланди.

Турғун ЗИЯЕВ, 
Тошкент давлат иқтисодиёт 
университети фахрий доктори

гуруҳи, 1919-1921 йилларда эса Фитрат ташаббу-
си билан тузилган “Чиғатой гурунги” фаолияти-
да иштирок этди. У шу давpда Фитрат таъсирида 
бўлди, устози муҳаррирлик қилган “Тонг” жур-
налининг нашр этилишига котиб сифатида ҳисса 
қўшди. 1921 йилда “Фарғона” газетасига муҳар-
рир этиб тайинланди. 1922 йили эса  Москвага, 
Покровский номидаги институт ҳузуридаги иш-
чилар факультетига ўқишга юборилди. 

У ерда ўқишни тугатгач, 1923-1927 йиллар 
мобайнида 1-Москва давлат университети иж-
тимоий факультетининг иқтисод бўлимида таҳ-
сил олди. Шу йилларда Москвада яшаб турган 
Фитрат ва Чўлпон билан яқин алоқада бўлди 
ҳамда уларнинг шеърлари ва қарашлари асоси-
да тарбияланди.

Шоир 1923 йилда ўзи таҳсил олаётган уни-
верситетга ўқишга кирган, Туркманистоннинг 
Ашхобод шаҳридан келган Валентина Петров-
на Васильева билан турмуш қуради. Ботунинг 

Марказий партия мактабида воиз (лек-
тор) ва раҳбар (директор) вазифасини 
бажарди. Сўнг Марказий қўмитанинг 
матбуот бўлимига мудир этиб тайин-
ланди. 1928 йил январда Самарқанд 
округ партия ташкилоти тарғибот ва 
ташвиқот бўлимига мудир бўлди. У 
мазкур лавозимда хотин-қизлар озод-
лиги масалаларига катта эътибор бер-
ди. “Аланга” ёшлар журналини ташкил 
этиб, унинг биринчи муҳаррири сифати-
да фаолият юритди. Шунингдек, “Қизил 
қалам” адабий уюшмаси ташкилотчиси ва 
раҳбари бўлиб, адабий жараёнда кенг иштирок 
этди. 

Ижодкорнинг илк шеъри 1917 йилда ёзил-
ган. У бу вақтда эндигина ўн беш ёшга қадам 
қўйган эди. Шундан кейин вақтли матбуот са-
ҳифаларида бир неча шеърлари эълон қилинди. 
1925 йили “Умид учқунлари”, 1929 йили эса 

“Тўлқин товушлари” тўпламлари нашр этили-
ши билан Боту ўзбек ёшларининг энг севимли 
шоирлари қаторидан ўрин эгаллади. Боту шеър-
лар билан бир қаторда қиссалар, достонлар, ҳи-
коялар ва мақолалар ҳам ёзди.

Боту классик адабиётимиз намояндаларини 
севар ва ҳурмат қиларди. Навоийдан бошлаб 
Лутфий, Бойқаро, Саккокий, Фурқат кабилар-
дан кўпроқ ўрганишни хоҳларди.

Маҳмуд Ҳодиев Ботунинг адабиётшунос 
олимлар — академик Наим Каримов ва Шерали 
Турдиев томонидан 2020 йилда нашрга тайёр-
ланган танланган асарларининг 41-42-бетлари-
да Навоий ҳақида 1921 йил апрель ойида ёзил-
ган шеърида бундай сатрлар бор:

Навоийнинг отини
Олтин билан ёзайлик. 
Боту бу шеърни ёзган пайтда ҳали 17 ёшга 

тўлмаган ҳамда олий маълумотга эга эмасди, 
давр ва муҳит ҳам қалтис эди. Ботунинг буюк 
мутафаккир, ғазал мулки султони ва давлат ар-
боби Алишер Навоий борасидаги орзулари ва 
aмалга ошира олмаган ишларини кейинчалик 
ўзбек миллий адабиётининг таниқли ва етук на-
воийшунос олимлари бажарди. 

Боту қамоққа олинганидан кейин хотини 
Валентина Петровна эри совет давлати олдида 
мутлақо гуноҳсиз, аксинчa, ватанпарвар, халқ-
парвар, тараққийпарвар, ажойиб инсон экани-
ни айтиб, кирмаган эшиги қолмайди. Аммо 
бирор идора раҳбари унинг сўзларига қулоқ 
осмайди. 1941 йил июлида эса унинг ўзи ҳам 
қамоққа олиниб, 10 йиллик жазони ўташ учун 
Магаданга юборилади. 15 ёшли ўғли билан 13 
яшар қизи онасиз қолади. Болалар ёш бўлгани 
учун Ботунинг ота-онаси қўлида тарбиялани-
шига ижозат берилади.

Лекин орадан кўп ўтмай, бошқа “халқ душ-
манлари”нинг 15-16 ёшга тўлган фарзандлари 
қатори Эркли ҳам қамоққа олинади. Аввал унга 
10 йил қамоқ жазоси берилади, кейин бу муд-

дат 4 йилга қисқартирилади. Эркли 
Ҳодиев бу муддатни ўтаб, 1946 йилда 

озодликка чиқади.
1950 йили Валентина Петровна ўн 

йиллик қамоқ жазосини шўролар мам-
лакатининг энг даҳшатли жойларида тўла 

ўтаб, фарзандлари бағрига эсон-омон қай-
тиб келади. Шу вақтда Наима Маҳмудова инс-

титутни битириб, Хивага йўлланма олган эди. 
Эридан жудо қилинган, уйи тортиб олинган, 
Тошкентда яшаш ҳуқуқидан маҳрум этилган 
Валентина Петровна болалари билан Хивага 
бориб, 1958 йили оқлангунига қадар ўшa ерда 
яшайди. Ботунинг ўғли Эркли Маҳмудович 
Ҳодиев ўша вақтда Москвадаги жарроҳлик 
институтида ўқиб, Вишневский клиникасининг 
ординатурасида таҳсил олиб, дастлаб номзод-
лик, кейин докторлик диссертациясини ҳимоя 
қилган. Тошкентга қайтганидан кейин тиббиёт 
фанлари доктори, профессор Эркли Ҳодиев 
узоқ йиллар давомида Тошкент педиатрия тиб-
биёт институти 2-болалар жарроҳлиги кафедра-
си мудири бўлиб ишлаган.

Шоирнинг қизи Наима Маҳмудова тиббиёт 
фанлари доктори, профессор, узоқ йиллар даво-
мида республика соғлиқни сақлаш вазири ўрин-
босари, республика касаба уюшмалари кенгаши 
раиси лавозимларида хизмат қилган. Бир неча 
йиллар давомида Тошкент педиатрия тиббиёт 
институти ижтимоий гигиена кафедрасида раҳ-
бар бўлган. 2017 йилда Toшкентда вафот этган, 
ундан бир нечта фарзанд ва неваралар қолди.

Валентина Васильевна 1941 йил ҳибсга 
олингунига қадар университетда ишлар, аммо 
қаттиқ таъқиб остида яшарди. Дастлаб у катта 
илмий ходим бўлиб ишлаган, сўнг кичик илмий 
ходим, кейин ассистент, охири кутубхоначилик-
ка ўтказилган. Қамоқдан келганидан сўнг мак-
табда рус тили ва адабиёти ўқитувчиси бўлиб 
фаолият юритган ва 1980 йили вафот этган. 
1979 йилда “Ёш гвардия” нашриётида унинг 
“Юлдуз” қиссаси чоп қилинади. Қиссада уруш 
йилларида ота-онасидан жудо бўлган ва ўзбек 
аёли томонидан асраб олинган қизнинг машақ-
қатли ҳаёти тасвирланган. 

Фарзандлари ва яқинларининг эришган 
ютуқларини кўриш Ботуга насиб этмади, бун-
га собиқ иттифоқ давридаги мавжуд тузум йўл 
бермади. Адибдан бир қанча шеърлар, баллада-
лар, достонлар, қиссалар, адабий-илмий ва иж-
тимоий-сиёсий мавзулардаги мақолалар мерос 
қолди.

Биз китоб ўқиймизми? Бу саволга турлича жавоблар мавжуд. Бошқаларга мазкур савол билан 
юзланишдан аввал ўзимиздан сўраб кўрайлик-чи: ҳақиқатан китоб ўқишга вақт ажратамизми? 
ҳам ўқишга одатлансин дейман. Пешонада 
бор экан, шароит сабаб ўқий олмадим, энди 
болалар ўқисин. Оқ-қорани фарқлашни ўрган-
син. Мутолаа яхши-да барибир”, дея жавоб 
берди. 

Қўшнимнинг фарзандлари ҳам ўзига ўхшаб 
китобхон чиқди. Фикрлари теран, гаплашсан-
гиз, суҳбатининг шираси бор. 

Аслида, энг буюк ихтиро — китоб, энг 
бебаҳо маънавий хазина ҳам у. Халқимизни 
маърифатли қилишда, маънавий салоҳиятини 
юксалтиришда кутубхоналарнинг беқиёс ўрни 
бор.

— Аҳоли, айниқса, ёшлар ўртасида китоб 
ўқишни кенг тарғиб қилиш ва китобхонлик 
маданиятини юксалтиришга қаратилган 
кўплаб тадбирлар, танловлар, давра суҳбат-
лари ташкил этиляпти, — дейди Республика 

Маънавият ва маърифат маркази Элликқалъа 
тумани бўлинмаси раҳбари Ойша Матниёзо-
ва. — Туманимизда ҳам маънавий-маърифий 
фаолият самарадорлигини оширишда ибрат-
ли ишлар қилинмоқда. Масалан, “Ёш ки-
тобхон” танловида 69-умумтаълим мактаби 
ўқувчиси Ҳулкарой Абдуллаева фахрли ик-
кинчи ўринни эгаллаб, 50 миллион сўм пул 
мукофотини қўлга киритди. Ҳар йили анъа-
нага айланган республика китобхонлик ҳаф-
талиги жорий йилда ҳам туманимизда юқо-
ри савияда ташкил этилди. “Китоб — бебаҳо 
хазина” мавзусида китобхонлик акциялари, 
“Китобхон оила”, “Китобхон аёл”, “Китоб-
хон маҳалла” кўрик-танловлари ўтказилди. 
Ҳозирги кунда ахборот-кутубхона маркази-
миз салкам 30 минг китоб фондига эга. 

Халқимиз маънавий онгини ўстиришда, 

маданиятини юксалтиришда, айниқса, ёш-
ларнинг таълим олиши ва етук инсон бўлиб 
улғайишида кутубхонанинг аҳамияти беқиёс. 
Ёшларни илм-маърифат нуридан баҳраманд 
этиб, самарали фаолият кўрсатиб келаётган 
масканлардан бири Бердақ номидаги Қора-
қалпоқ давлат университети Ахборот-ресурс 
марказидир.

— Марказимиз китоб фонди фойдаланув-
чилари талаб, таклиф, қизиқиш ва эҳтиёж-
ларига қараб доимий равишда адабиётлар 
билан тўлдириб борилади. 2023 йили 2158 
нусха дарслик, 4445 нусха ўқув қўлланма, 
жорий йилнинг биринчи чорагида 2965 нус-
хада дарслик ва ўқув қўлланмалар олинди, — 
дейди Ахборот-ресурс маркази бўлим бош-
лиғи Гулнор  Алланиёзова. — Рости, кейинги 
пайтларда ёшларимиз орасида китоб ўқишга 

қизиқиш тобора оммалашиб боряпти. Салкам 
йигирма минг аъзомиз бор. Китобхонлар-
нинг мутолаага бўлган эҳтиёжини тўлақонли 
қондириш мақсадида навбат алмашиб, икки 
сменада фаолият кўрсатамиз. Талабалар ту-
рар жойидаги ўқув зали 15:00 дан 22:00 гача 
очиқ, бу ердан ёшларнинг қадами узилмайди.
Марказимизда кўриш даражаси паст талабалар-
га сифатли ахборот-кутубхона хизматини кўр-
сатиш мақсадида махсус ўқув зали ажратилган. 
2023 йили брайль шрифтли “Index Everest–D 
V5” принтери сотиб олинди ва махсус ўқув за-
лига ўрнатилди. Ўзбек ва жаҳон адабиётига оид 
мингдан ортиқ аудиокитоб ҳам мавжуд. 

Қорақалпоғистон Ахборот-кутубхона мар-
кази ахборот-кутубхона муассасаларига мето-
дик ва амалий ёрдам кўрсатади. Айни пайтда 
50 нафарга яқин ходим фаолият юритади. Аҳо-
лига сифатли хизмат кўрсатиш мақсадида хо-
димлар малакаси мунтазам ошириб борилади. 
Таҳлилларга кўра, ўтган йили мазкур Ахборот-
кутубхона маркази ва туман ахборот-кутубхона 
марказлари томонидан жами 225 мингдан зиёд 
китобхонга хизмат кўрсатилган. Кутубхоналар 
фонди эса мунтазам янгиланмоқда. 

— Кутубхона биноларида маънавий-маъ-
рифий тадбирлар, китоб мутолааси ва китоб-
хонликни тарғиб қилишга йўналтирилган тад-
бирлар, танловлар ўтказишга барча шароитлар 
яратилган. Фойдаланувчилар учун wi-fi зона-
лар ишлаб турибди. 2022-2023 йилларда Қо-
рақалпоғистон Ахборот-кутубхона маркази 
ва туманлардаги шундай марказлар очиқ бюд-
жет дастуридан етарлича овоз тўплаб, Қора-
қалпоғистон Республикаси, Нукус, Чимбой, 

Тахиатош, Кегейли ва Тўрткўл тумани ахбо-
рот-кутубхона марказлари китоб фонди янги 
адабиётлар билан бойитилди, моддий-техник 
база мустаҳкамланди. Замонавий мебеллар, 
компьютер, сканер ва бошқа асбоб-ускуналар 
билан таъминланди. Марказлар фойдаланув-
чиларига қулайлик яратиш, вақтини тежаш 
мақсадида масофадан хизмат кўрсатиш ҳам 
йўлга қўйилган, — дейди Қорақалпоғистон 
Республикаси Ахборот-кутубхона маркази ди-
ректори Инжигул Шарапова. 

Кутубхона ўқиш залига кириб борамиз. 
Тинч, осуда. Кимдир газета варақлаб, ўзига 
керак маълумотларини кўчириб олмоқда. Яна 
бири илмий иши учун зарур адабиётлар билан 
танишмоқда. 

— Ахборот-кутубхона марказига 2018 йил-
дан буён аъзоман. Электрон ресурслар ва улар-
дан фойдаланиш зали секторида диссертация 
ва диплом ишларининг дунёдаги энг йирик тў-
лиқ матнли тўплами — ProQuest Dissertations 
and Theses рақамлаштирилган расмий архиви-
дан, докторантлар учун мўлжалланган улкан 
онлайн база — EBSCOhost платформасидан 
илмий изланишим учун зарур маълумотлар 
оламан. nukus.natlib.uz сайтида рўйхатдан 
ўтиб, турли мавзуларга оид адабиётларни 
ўқиш имконияти мавжуд, — дейди Бердақ но-
мидаги Қорақалпоқ давлат университети док-
торанти Нурназар Пирназаров. 

Мақоламиз аввалида фарзандларига ибрат 
кўрсатаётган ота мисолини бежиз келтирма-
дик. Зеро, фарзанд учун энг мукаммал андаза 
ота-онадир. Китоб кўрган ота-онанинг фар-
зандлари ҳам, албатта, китобхон бўлади. 

ЎFИРЛАНГАН БАХТ
Боту таваллудининг 120 йиллиги

Ижодкорнинг илк шеъри 1917 йилда ёзилган. У бу вақтда 
эндигина ўн беш ёшга қадам қўйган эди. Шундан кейин 
вақтли матбуот саҳифаларида бир неча шеърлари эълон 
қилинди. 1925 йили “Умид учқунлари”, 1929 йили эса 
“Тўлқин товушлари” тўпламлари нашр этилиши билан 
Боту ўзбек ёшларининг энг севимли шоирлари қаторидан 
ўрин эгаллади. Боту шеърлар билан бир қаторда қиссалар, 
достонлар, ҳикоялар ва мақолалар ҳам ёзди.

қувонч ва изтиробларга тўла кейинги ҳаёти шу 
аёл билан чамбарчас боғлиқ. 1926 йил 3 январда 
Москвада Ботy вa Валентинанинг тўнғич фар-
занди Эркли, 1928 йил 10 августда Тошкентда 
қизи Наима туғилган.

1927 йили Боту Москвадаги ўқишини тугат-
ди. “Ер юзи” журнали 1927 йилдаги 18-сони-
да Боту сурати туширилган қуйидаги хабарни 
 эълон қилган:

“Боту Ҳодиев Московда давлат дорилфуну-
нининг иқтисод факультетини битириб, яқин-
да Ўзбекистонга келди. Бу йил Ўзбекистонда 
ишлаб, диплом ишини бажарди. Ўртоқ Боту 
ҳозир Самарқандда Марказий фирқа қўмитаси 
ихтиёридадир. Боту ўзбеклар орасида иқтисод 
факультетининг тўнғич боласидир”.

Маҳмуд Ҳодиев олий маълумотли иқтисод-
чи дипломи билан Ўзбекистон К(б)П Марказий 
қўмитасида йўриқчи лавозимида қисқа муддат 
хизмат қилди, айни пайтда Самарқанддаги 

китобхонликка қайтариш зарур
ЁШЛАРНИ КИТОБГА, 

Ўзбекистон Республикаси Вазирлар Маҳкамаси Маданият вазири 
Назарбеков Озодбек Аҳмадовичга падари бузруквори

 Аҳмад ота НАЗАРБЕКОВнинг 

вафоти муносабати билан чуқур таъзия изҳор этади.

ёки маҳв этилган фожиали тақдир

Минажатдин ҚУТЛИМУРАТОВ,
“Янги Ўзбекистон” мухбири

МУЛО²АЗА


